
      THAILAND 

 17 – 30 May 2018 

                     MEDIA MONITORING REPORT # 183 

မုၢ်ကျိၤ၀ဲၤကွာ်ဒီး ပှၤဂ့ၢ်၀ီတၢ်လဲၤထီၣ်လဲၤထီ 

          မၠီမၠးတိာ်အသီ ကအိးထီၣ်ဆူညါလါအ့ြဖ့ၣ် 

Eleven Myanmar, 17 May 2018 

မီၠမၠးတိာ်အသီ တၢ်မုၢ်လၢ်၀ဲလၢကအိးထီၣ် လါအ့ြဖ့ၣ်, အဂ့ၢ် တၢ်ကစီၣ်စံး၀ဲလီၤ.  

တၢ်စးထီၣ်တ့တိာ်လၢအသီဖဲ လါမ့ၤ ၁ သီ, 
၂၀၁၇, တချုးလၢတိာ်လီၤစဲၤလၢကလံၤကျါလီၢ် 
လံၤလီၤပီှၢ်ဒံးဘၣ်, ဒီး အခီၣ်ထံးတၢ်ဆိမိၣ်၀ဲလၢ 
တၢ်တ့အီၤက၀ံၤအဂီၢ် တၢ်ဆၢကတီၢ်ကတံာ်တာ်ခံ 
နံၣ်လီၤ. တိာ်အသီအက့ၢ်အဂီၤ ဘၣ်တၢ်ပာ်လီၤ 
လီၤလၢ J & M Steel Solution ခီပနံၣ်, ဒီးလၢခံ 
တၢ်ဆီတလဲက့ၤအီၤတစဲး ဒ်သိးတၢ်တ့အီၤက၀ံၤ 
လၢ အချ့, ဖဲတိာ်လီၢ်လံၤလီၤပီှၢ်၀ဲဖဲလါအ့ြဖ့ၣ် ၁ 
သီ, ၀ံၤအလီၢ်ခံလီၤ. အခဲအံၤတၢ်တိာ်ကျဲၤအံၤ၀ံၤ 
၀ဲ ၂၀မျးကယၤ, ဒီးတၢ်ဆၢမုၢ်လၢ်၀ဲလၢတၢ်ကအိး 

ထီၣ်အီၤ ဆူညါလါအ့ြဖ့ၣ်, အဂ့ၢ် အ့ယၣ်၀တံၣ်ကီၢ်ဒိၣ်ပဒိၣ် စံး၀ဲလီၤ.  

"တၢ်တိာ်ကျဲၤအံၤ ဘၣ်တၢ်ဒုးအိၣ်ထီၣ်အီၤလၢကရူၢ်လီၤဆီတဖု လၢကျဲမုၢ်ကျဲဘိဒီးတိာ်၀ဲၤကျိၤ Road and 

Bridge Department န့ၣ်လီၤ. တၢ်အထူၣ်လၢတၢ်ပျံာ်ဖျိအပူၤခဲလၢာ် ၂၃ ထူၣ်တၢ်တ့ထီၣ်အီၤဖဲ RP1 ဒီး RP4 အ 
ဘၢၣ်စၢၤလီၤ. တကတီၢ်ဃီ ပပာ်လီၤစဲးခံဖျၢၣ်လၢကတ့ထီၣ် RP2 ဒီး RP3 လီၤ. တၢ်အရ့ဒိၣ်တဖၣ်မ့ၢ် ဂံၢ်ခီၣ်ထံး 
ဒီးတၢ်အထူၣ်လၢတၢ်ပျံာ်ဖျိအပူၤတဖၣ်လီၤ. တၢ်မၤအံၤ တၢ်မုၢ်လၢ်၀ဲလၢက၀ံၤဖဲလါမ့ၤ လၢာ်လီၤ. တိာ်အမိၢ်ပှၢ် 
အက့ၢ်အဂီၤဘၣ်တၢ်ပာ်လီၤလၢ J & M Steel Solution ခီပနံၣ်, ဒီးတၢ်ဆီတလဲအီၤတဆံးတက့ၢ်၀ံၤအလီၢ်ခံ တၢ် 
ဆှၢအီၤဆူ တၢ်တိာ်ကျဲၤအလီၢ်လီၤ. တၢ်အထူၣ်ယဲၢ်ထူၣ်လၢခွံထူၣ်အကျါ တၢ်တ့အီၤလၢကျဲမုၢ်အဂီၢ် လၢအဟဲဘူး 
ဒီးတိာ်လၢမီၠမၠးတကပၤ, ဒီးထူၣ်လၢအိၣ်တ့ၢ်တဖၣ် တၢ်တ့အီၤက၀ံၤဖဲလါမ့ၤလီၤ. ထူၣ်လၢတၢ်ပျံာ်ဖျိအီၤခွံထူၣ်အ 
ဂံၢ်ခီၣ်ထံးလၢ ပသံၣ်တကပၤ တၢ်ပာ်လီၤအီၤ၀ံၤလံလီၤ." ၀့ထံ, လၢအမ့ၢ် ကီၢ်ဒိၣ်ကိတိာ်ခိၣ်ဘၣ်ဃး လီမ့ၣ်အူ, 
တၢ်လဲၤတၢ်က့ၤ ဒီးစဲးဖီကဟၣ်, စံး၀ဲလီၤ.  

ဟီၣ်က၀ီၤကမျၢၢ်လၢ မီၠမၠးဒီး လဘူၣ်တၤတဖၣ် ထံၣ်ဘၣ်တၢ်ကီ ဖဲမီၠမၠးတိာ်လီၤစဲၤကလံၤကျါ လီၤပီှၢ်၀ံၤအလီၢ်ခံ 
လီၤ. ကမျၢၢ်တဖၣ်ဘၣ်ယိၣ်တၢ် ဘၣ်ဃးတၢ်ပူၤတၢ်ဖျဲးအဂ့ၢ် တိာ်လီၤစဲၤကလံၤကျါအဂၤ ၂၉ ဘိ, လၢတၢ်တ့အီၤဒ် 
သိးဒီး မီၠမၠးတိာ်လီၤစဲၤကလံၤကျါန့ၣ်လီၤ.  

Link: http://www.elevenmyanmar.com/local/13940  

 

 

http://www.elevenmyanmar.com/local/13940

ကီၢ်သီကီး ထုးန့ၢ်တမံှၤကီၢ်ချၢအါထီၣ် 

Eleven Myanmar, 17 May 2018 

ကီးလၢကီၢ်သီ ဒ်အမ့ၢ်ကၠၣ်မီၣ်ကီး, တၢ်ဒ့ၣ်စၢၤယံၤ ၁၁၅ မံးလး ဒီးညီၤအူဖံကီး လၢအမံၤဟူလၢတၢ်ယူၤလိာ်ကွဲထံ ဒီးတၢ်ဟးလိာ် 
ကွဲအဂီၢ်တဖၣ်, ထုးန့ၢ်ကီၢ်ချၢတမံှၤအသးအါထီၣ် တနံၣ်ဒီးတနံၣ်လီၤ.  

အပူၤကွံာ်တနံၣ်, ထံဂုၤကီၢ်ဂၤတမံှၤဟးလိာ်ကွဲ ၃၀၀,၀၀၀ ဂၤ, ဟဲအိၣ်သကိး၀ဲ ဘျံးကီးတွံၢ်လဲာ်အသး ဒီးတၢ်မၤန့ၢ်တၢ်ဟဲနုာ် 
၆၃.၃ ကကွဲၢ်ကၠးလၢတၢ်ဟဲဟးအဃိ, အဂ့ၢ် ပှၤမၤစၢၤပှၤနဲၣ်တဲၣ်လၢ ဟိၣ်ထဲလ်ဒီး တၢ်မံှၤတၢ်ဟဲဟးလိာ်ကွဲကိတိာ် (ကီၢ်သီ) စံး 
၀ဲလီၤ.  

ဒ်စဲးဖီကဟၣ်တၢ်မၤတၢ်ကစီၣ်ပာ်ဖျါ၀ဲအသိး, ထံဂုၤကီၢ်ဂၤတမံှၤဟးလိာ်ကွဲ ညီနုၢ်တကနၣ်ဃုာ် ဘျံးကီးတွံၢ်လဲာ်အသးဘၣ်လီၤ, 
ဘၣ်ဆၣ်စးထီၣ်ဖဲ အပူၤကွံာ်လွံၢ်နံၣ်ယဲၢ်နံၣ်၀ံၤအလီၢ်ခံ အတၢ်သးအိၣ်ဟဲဟးအါထီၣ်ဒီးအါထီၣ်လီၤ. မ့ၢ်လၢတၢ်လိၣ်အါထီၣ်အဃိ, 
တၢ်ပာ်လီၤတၢ်ရဲၣ်တၢ်ကျဲၤလၢအသီ ဒ်သိးတၢ်ကသုးကျဲၤန့ၢ် တမံှၤဟဲဟးအါထီၣ်အဂီၢ်လီၤ. ထံဂုၤကီၢ်ဂၤတမံှၤအါဒၣ်တက့ၢ်ဟဲ 
လၢကီၢ်ယူရပၤ ဒီးအဂၤတဖၣ်ဟဲလၢထံဘူးကီၢ်ဘူး ဒ်အမ့ၢ်ကီၢ်ကၠီၣ်တဲၣ်လီၤ.  

ဘျဲးကီးတဖၣ်တၢ်တပျဲလၤကီၢ်ချၢတမှံၤ တုၤလီၤလၢ ၁၉၉၇ နံၣ်အဆၢကတီၢ်လီၤ. ကီးစီထံခဲလၢာ်အိၣ်အါန့ၢ်ဒံး ၈၀၀ ဒီးမ့ၢ်တနီ 
သရံၣ်ကီၢ်ဒိၣ်ဟီၣ်က၀ီၤန့ၣ်လီၤ. ကီးခဲလၢာ်အိၣ်သူၣ်လီၤအသးလၢ အၤဒမၤပီၣ်လဲၣ် လၢကီၢ်ပယီၤကလံၤထံးကၢၢ်ခိၣ်ဘးခီလီၤ.  

တမံှၤဟးလိာ်ကွဲလၢချံစဲး လၢအ့ၡၢၣ်ဒီး ယူရဂၤထံကီၢ်တဖၣ် ဟဲအိၣ်သကိး၀ဲဘျံးကီးမုာ်မးမ့ၢ်လၢ ဟီၣ်မဲာ်ဖံခိၣ်ဃံလၤလၢကၢၢ်ခိၣ် 
ဒီတကျိၤ ဒ်အမ့ၢ်လၢၢ်ဖီ, ကၢၢ်နံၤသ့ၣ်ပှၢ် ဒီးထိၣ်ဖိလံၣ်ဖိအကလုာ်ကလုာ် ဒီးထံကျါဆၣ်ဖိကီၢ်ဖိ ဒီးမိၢ်လုၢ်ပၢ်လၢ်တၢ်ဆဲးတၢ်လၤ ဒ် 
အမ့ၢ်ပှၤကလုာ်လၢအိၣ်လၢပီၣ်လဲၣ် စလိၤကလုာ်, ဘၣ်တၢ်သ့ၣ်ညါစ့ၢ်ကီးလၢအမ့ၢ် ပီၣ်လဲၣ်ကၠံးပစံၣ်, ကလုာ်ဒူၣ်နီၣ်ဂံၢ်စှၤ လၢအိၣ် 
မူလၢပီၣ်လဲၣ်န့ၣ်လီၤ.  

  

Link: http://www.elevenmyanmar.com/tourism/13938 

 

န့ဆၢၣ်ကျဲတမှံၤတၢ်ဟဲဟးဟီၣ်က၀ီၤ တၢ်ကဆီလီၤလၢကၠဲၣ်မရီကီၢ်ဆၣ်  

The Global New Light of Myanmar, 18 May 2018 

မိၣ်ကီၢ်စဲၣ်ပဒိၣ် ကဒုးအိၣ်ထီၣ် ဖါဘီၣ်လၢၢ်ထူၣ်လၢၢ်ကိပူၤ ဘူးဒီး၀ပဲၠကိသ၀ီ, ဖဲကၠဲၣ်မရီကီၢ်ဆၣ်, မိၣ်ကီၢ်စဲၣ်, ဒ်အမ့ၢ်န့ဆၢၣ်ကျဲတ 
မံှၤတၢ်ဟဲဟးဟီၣ်က၀ီၤအသိး, အဂ့ၢ် မၠး၀တံၣ်ကိးနံၣ်ဒဲးတၢ်ကစီၣ်သန့, စံး၀ဲလီၤ.  

အါန့ၢ်အန့ၣ်, ထံထီၣ်ပၢၢ်လၢလၢၢ်ကိပူၤကပိၤကပၤတဖၣ် တၢ်ကဒုးကဲထီၣ်အီၤဒ်အမ့ၢ် န့ဆၢၣ်ကျဲတမံှၤတၢ်ဟဲဟးအလီၢ်တခါအ 
သိးလီၤ. တၢ်၀ဲအံၤတၢ်ကမၤထွဲထီၣ်အီၤ လၢတနံၣ်ညါအံၤအတီၢ်ပူၤလီၤ. ဖါဘီၣ်လၢၢ်ထူၣ်လၢၢ်ကိပူၤ မ့ၢ်န့ဆၢၣ်လၢၢ်ထူၣ်လၢၢ်ကိ 
ပူၤအဒိၣ်ကတၢၢ် လၢမိၣ်ကီၢ်စဲၣ်လီၤ.  

"တၢ်လီၢ်အါတီၤလၢဟီၣ်က၀ီၤအံၤအပူၤ တၢ်ဒုးကဲထီၣ်အီၤဒ်န့ဆၢၣ်ကျဲ တမံှၤတၢ်ဟဲဟးလီၢ်သ့လီၤ. ကၠဲၣ်မရီအိၣ်ဒီးလၢၢ်ကိပူၤ ဒ် 
အံၤအသိးအါမးလီၤ. တၢ်လီၢ်သ့ၣ်တဖၣ်အံၤ ဘၣ်တၢ်ကွၢ်ထွဲပာ်ကီၤအီၤလၢ Archaeology, National Museum and Library 

Department ၀ဲၤကျိၤလီၤ. ပရဲၣ်ကျဲၤပာ်လၢ ပကဆှၢထီၣ်တၢ်ပာ်ဖျါဆူ ကီၢ်စဲၣ်ပအိၣ်အအိၣ်လီၤ." ဒီးက်ထၢၣ်မ့ကၠံၤ၀့, လၢအမ့ၢ် 
မိၣ်ကီၢ်စဲၣ်ကိတိာ်ခိၣ်ဘၣ်ဃး န့ဆၢၣ်ဂံၢ်ထံးကံၢ်စီ ဒီးခိၣ်ဃၢၤတၢ်ကွၢ်ထွဲပာ်ကီၤကိတိာ်, စံး၀ဲလီၤ.  

သ့ၣ်ပှၢ်၀ဲၤကျိၤ အိၣ်ဒီးတၢ်ရဲၣ်တၢ်ကျဲၤစ့ၢ်ကီးလၢ ကပာ်ပနီၣ်ဖါဘီၣ် ဒီးတၢ်လီၢ်လၢကပိၤကပၤအလီၢ် ၄၄၆ အ့ခၢၣ်, ဒ်အမ့ၢ်သ့ၣ်ပှၢ် 
တၢ်ကွၢ်ထွဲအလီၢ်န့ၣ်လီၤ.  

အပူၤကွံာ်တယံာ်ဘၣ်, တၢ်ဒုးအိၣ်ထီၣ်ကမံးတံာ်တဖုလၢ ဘၣ်တၢ်တီခိၣ်ရိၣ်မဲအီၤလၢ ကီၢ်စဲၣ်ပဒိၣ်န့ၣ်လီၤ. ကမံးတံာ်အံၤ လဲၤ 
ကွၢ်တၢ်လီၢ်အတၢ်အိၣ်သး ဒ်သိးကမၤထွဲထီၣ် တၢ်တိာ်ကျဲၤအဂီၢ်လီၤ.  

Link: https://issuu.com/myanmarnewspaper/docs/18_may_18_gnlm 

 
 

http://www.elevenmyanmar.com/tourism/13938
https://issuu.com/myanmarnewspaper/docs/18_may_18_gnlm

ကယါကီၢ်စဲၣ်ဘျီၣ်ဒိၣ်တၢ်သူၣ်ထီၣ်အသီ တၢ်အိးထီၣ် လၢလွဲၢ်ကီၢ်, ကယါကီၢ်စဲၣ် 

The Global New Light of Myanmar, 20 May 2018  

ဘျီၣ်ဒိၣ်ထးခီပှၤပၢၤလီၢ်ဆ့ၣ်နီၤ မါ၀့ခဲၤသါ, ကတိၤလီၤတၢ်ဖဲ တၢ် အိးထီၣ်ကယါကီၢ်စဲၣ်ဘျီၣ်ဒိၣ်တၢ်သူၣ်ထီၣ်အသီ, တၢ်မၤအီၤဖဲ 
လွဲၢ်ကီၢ်, ကယါကီၢ်စဲၣ်, မဟါတနံၤဂီၤခီလီၤ.  

ဖဲတၢ်အမူးအဆၢကတီၢ်, ဘျီၣ်ဒိၣ်ထးခီပှၤပၢၤလီၢ်ဆ့ၣ်နီၤ မါ၀့ခဲၤ 
သါ, စံး၀ဲလၢ လၢဒံၣ်မိၣ်ကရ့ၣ်စံၣ်အကျိၤအကွာ်အပူၤ, ဘျီၣ်ဒိၣ်အ 
မူဒါသနၢၣ် မ့ၢ်တၢ်လၢအရ့ဒိၣ်, ဒီးကယါကီၢ်စဲၣ်ဘျီၣ်ဒိၣ်တၢ်သူၣ်ထီၣ် 
ကမ့ၢ်တၢ်ဒုးနဲၣ်ဖျါတၢ်ဃူတၢ်ဖိးဒီးတၢ်မုာ်တၢ်ခုၣ်အိၣ်လၢ ကလုာ်ဒူၣ် 
ကရူၢ်သ့ၣ်တဖၣ်အကျါ လၢဟီၣ်က၀ီၤအပူၤလီၤ. အ၀ဲဒၣ် စံး၀ဲလၢ, 
မ့ၢ်တၢ်လၤကပီၤတခါလၢအဂီၢ် လၢအ၀ဲဒၣ်ထံၣ်ဘၣ်တၢ်ဒုးအိၣ်ထီၣ် 
ဘျီၣ်ဒိၣ်တၢ်သူၣ်ထီၣ်လၢအသီ, တပူၤဃီဒီးဟီၣ်က၀ီၤတၢ်လီၢ်မံၤဟူ 
သၣ်ဖျါဒ်အမ့ၢ်, ငွ့ၤတီၤထံတမၢၢ်, တီၤကွဲၤဃိၣ်, ဒီးလီပံၣ်တၣ်ထံ 
လီၤဆူတဖၣ်လီၤ.  

ဃုာ်ဒီးဘျီၣ်ဒိၣ်ထးခီပှၤပၢၤလီၢ်ဆ့ၣ်နီၤ, ကယါကီၢ်စဲၣ်ကိတိာ်ခိၣ ်
ကျၢၢ်, ကီၢ်စဲၣ်ဘျီၣ်ဒိၣ်ပှၤပၢၤလီၢ်ဆ့ၣ်နီၤ, ဒီးပှၤပၢၤလီၢ်ဆ့ၣ်နီၤခံဂၤတဂၤတဖၣ် အိးထီၣ်ဘျီၣ်ဒိၣ်တၢ်သူၣ်ထီၣ်အသီ ခီဖျိတံာ်တဲာ်၀ဲ 
တၢ်မၤလၤကပီၤအမူး ရံဘၢၣ်န့ၣ်လီၤ.  

Link: https://issuu.com/myanmarnewspaper/docs/20_may_18_gnlm 

 

ကညီကၠိသရၣ်တအိၣ်အဃိ, တၢ်ပတုာ်ကံွာ်တၢ်သုးထီၣ်ကၠိပတီၢ် 

Myanmar Times, 21 May 2018 

ကညီကီၢ်စဲၣ်ပဒိၣ် ဆိကတီၢ်အတၢ်ရဲၣ်တၢ်ကျဲၤလၢ ကသုးထီထီၣ်တီၤခၢၣ်သးကၠိ ဆူတီၤထီကၠိအလၢအပဲှၤ, မ့ၢ်လၢကၠိသရၣ်တ 
အိၣ်အဃိ, အဂ့ၢ် ကိတိာ်ခိၣ်ကျၢၢ် စံး၀ဲလီၤ.  

ကညီကီၢ်စဲၣ်ကိတိာ်ခိၣ်ကျၢၢ် နါခ့ၤထွ့မၠ့ၣ်စံး၀ဲလၢ ပဒိၣ်မၤဂ့ၤထီၣ်ကၠိအတၢ်သူၣ်ထီၣ်တၢ်လိၣ် ဒ်သိးကမၤကဲထီၣ်အီၤလၢတီၤထီ 
ကၠိအလၢအပဲှၤ မ့ၢ်သ့ဘၣ်ဆၣ်, မ့ၢ်လၢကၠိသရၣ်လၢအကံၢ်အစီပဲှၤတအိၣ်အဃိ, အ၀ဲဒၣ်တဆီၣ်ထွဲတၢ်ရဲၣ်တၢ်ကျဲၤ၀ဲအံၤဘၣ်လီၤ.  

"ကၠိသရၣ်လၢဒိးန့ၢ်ဘၣ်တၢ်သိၣ်လိဂ့ၤ, မ့ၢ်တၢ်လိၣ်လၢတၢ်ကမၤဂ့ၤထီၣ်ကၠိအဂီၢ်လီၤ." အ၀ဲဒၣ်စံး.  

လၢကညီကီၢ်စဲၣ်အပူၤ တီၤထီကၠိအိၣ် ၇၅ ဖျၢၣ်, တီၤခၢၣ်သးကၠိအိၣ် ၇၀ ဖျၢၣ်, ပၣ်ဃုာ် ၂၄ ဖျၢၣ်လၢဖၣ်အၣ်လီၤ. ဒ်တၢ်ကူၣ်ဘၣ် 
ကူၣ်သ့ကိတိာ်အတၢ်ပာ်ဖျါအသိး, လၢကီၢ်ဒီတဘ့ၣ်အပူၤ ကၠိလၢတၢ်သုးထီထီၣ်အပတီၢ်အိၣ်၀ဲ ၅,၀၉၉ ဖျၢၣ်, ပၣ်ဃုာ်၀ဲတီၤထီကၠိ 
၁၃ ဖျၢၣ်, တီၤခၢၣ်သးကၠိ ၄၃ ဖျၢၣ်, တီၤဖုၣ်ကၠိ ၆၆ ဖျၢၣ်, ဒီးကၠိလၢတမ့ၢ်ကၠိအလၢအပဲှၤတနီၤလၢ ကညီကီၢ်စဲၣ်အပူၤလီၤ.  

တၢ်သုးထီထီၣ်ကၠိအပတီၢ် ပၣ်ဃုာ်တၢ်ဆှၢလီၤအါထီၣ်ကၠိသရၣ်လီၤ.  

ကၠိဖိလၢအနုာ်လီၤဒိးစဲး တၢ်နုာ်လီၤခီလ့းကၠိတၢ်ဒိးစဲး ၁၃,၀၀၀ ဂၤလၢကညီကီၢ်စဲၣ် ဖဲ ၂၀၁၅-၂၀၁၆ ကၠိအနံၣ်, အဖျိအိၣ်၀ဲ 
၃,၇၀၀ ဃၣ်ဃၣ်, မ့တမ့ၢ် ၂၇.၂ မျးကယၤ, လီၤဆီဒီးကီၢ်ဒီတဘ့ၣ်တၢ်ပာ်ပနီၣ်လၢအမ့ၢ် ၂၉.၉ မျးကယၤလီၤ.  

လူၢ်ပျဲၢ်ကီၢ်ဆၣ် မ့ၢ်ကၠိဖိဖျိအါကတၢၢ်, ဒီးခံဒီးသၢမ့ၢ်၀ဲ ကၠၤအ့စ့ၣ်ကၠံ ဒီးဖၣ်အၣ်ကီၢ်ဆၣ်တဖၣ်လီၤ.  

Link: https://www.mmtimes.com/news/kayin-teacher-shortage-halts-school-upgrade.html 

 

တၢ်ဒုးအိၣ်ထီၣ် မိၣ်ပနံာ်ပှၤမၤတၢ်ဖိကရၢ တၢ်ကရၢကရိကမံးတံာ် 

Mon News Agnecy, 21 May 2018  

https://issuu.com/myanmarnewspaper/docs/20_may_18_gnlm

တၢ်ဒုးအိၣ်ထီၣ် ပှၤ ၁၉-ဂၤ မိၣ်ပနံာ်ပှၤမၤတၢ်ဖိ တၢ်ကရၢကရိ ကမံးတံာ် ဃုာ်ဒီးမိၣ်ပနံာ်ပှၤမၤတၢ်ဖိလၢ မိၣ်ဒီးကညီကီၢ်စဲၣ်, 
တနီသရံၣ်ကီၢ်ဒိၣ်, ဒီးမိၣ်ကလုာ်အိၣ်လၢကီၢ်ကၠီၣ်တဲၣ် ဒီးကီၢ်ချၢ တဖၣ်, ဖဲရါမၤယၤ ဟိၣ်ထဲလ်, မီၣ်လ်မဲၠၣ်, ကီၢ်စဲၣ် ဖဲလါမ့ၤ ၁၅ 
သီန့ၣ်လီၤ.  

"ပဆၢမၤတၢ်၀ဲအံၤဖးယံာ်လံလီၤ. ပထံၣ်တၢ်ဂ့ၢ်၀ဲအံၤ ဖဲပမၤတၢ် လၢနီၢ်သဘျ့တၢ်မၤသနၢၣ်အခါလီၤ. တၢ်ဘျုးတၢ်ဖိှၣ်ကအိၣ်၀ဲ, 
မိၣ်  ကလုာ်ဒူၣ်တဖၣ် ဒုးအိၣ်ထီၣ်ကရၢတခါလၢပနံာ်တၢ်မၤသ နၢၣ်မ့န့ၢ်, ဒီးပာ်လီၤတၢ်မၤအကျိၤအကွာ် ဒီးမၤထွဲထီၣ်အီၤဒ် ဒီ 
ကလုာ်မုၢ်ကျိၤ၀ဲၤကွာ်တၢ်ရဲၣ်တၢ်ကျဲၤမိၢ်ပှၢ်တခါအသိးန့ၣ်လီၤ." နဲၤထိလွ့ၤ, လၢအမ့ၢ်မိၣ်ပနံာ်ပှၤမၤတၢ်ဖိလၢ မိၣ်ပနံာ်ပှၤမၤတၢ် 
ဖိကရၢ, စံး၀ဲလီၤ.  

မိၣ်ပနံာ်ပှၤမၤတၢ်ဖိကရၢ တၢ်ကရၢကရိကမံးတံာ် ကဆဲးကျိးဒီး 
ပနံာ်ပှၤမၤတၢ်ဖိ ဒီးဒုးအိၣ်ထီၣ်မိၣ်ပနံာ်ပှၤမၤတၢ်ဖိကရၢ လၢ 
၁၈ လါအတီၢ်ပူၤလီၤ, အ၀ဲဒၣ်စံး.  

အဆိကတၢၢ်, မိၣ်ပနံာ်ပှၤမၤတၢ်ဖိကရၢ ကရူၢ်ခံကရူၢ်, 
တၢတကရူၢ်ကအိၣ်သူၣ်လီၤအသးလၢ မိၣ်ဒီးကညီကီၢ်စဲၣ်, 
ဒီးတနီသရံၣ် ကီၢ်ဒိၣ်, ဒီးခံတကရူၢ်ကအိၣ်သူၣ်လီၤအသးလၢ 
၀့ၢ်တကူၣ်, ပကိ, ဒီးမါတလ့ကီၢ်ဒိၣ်တဖၣ်လီၤ. လီၢ်ခၢၣ်သးပတီၢ် 
မိၣ်ပနံာ်ပှၤမၤ တၢ်ဖိကရၢ တၢ်ကဒုးအိၣ်ထီၣ်စ့ၢ်ကီးလီၤ, အဂ့ၢ် 

ကီၢ်ပယီၤကလုာ်ဒူၣ် ပနံာ်ပှၤမၤတၢ်ဖိကရၢ နဲၢ်ရဲွၣ် မ့ဘယါစါ, စံး၀ဲလီၤ.  

ကီၢ်ပယီၤကလုာ်ဒူၣ်ပနံာ်ပှၤမၤတၢ်ဖိကရၢ, တၢ်ဒုးအိၣ်ထီၣ်အီၤ လၢကီၢ်စၢဖှိၣ်ကလုာ်ဒူၣ်ဂ့ၢ်၀ီကိတိာ် အတၢ်ဟံးစုနဲၣ်ကျဲအဖီလာ်, 
ဒီးလၢန့ၣ်အလီၢ်ခံ တၢ်ကျဲးစၢးဒုးအိၣ်ထီၣ်ကလုာ်ဒူၣ်တဖုစုာ်စုာ် ကရၢအဒ့တဖၣ်လီၤ. 

Link: http://monnews.org/2018/05/21/mon-entrepreneurs-association-organizing-committee-established/ 

 
တၢ်ဘီှဂ့ၤထီၣ်က့ၤ ခံတီၤတၢ်သိၣ်လိအလံာ် လၢကိၠနံၣ်လၢကဟဲအဂီၢ် 

Mon News Agnecy, 21 May 2018 

တၢ်ဘှီဂ့ၤထီၣ်က့ၤ ခံတီၤတၢ်သိၣ်လိအလံာ်ခွံဘ့ၣ်, လၢ ၂၀၁၈ -၂၀၁၉ ကၠိနံၣ်အဂီၢ်, အဂ့ၢ် မိၣ်ကီၢ်စဲၣ် ဂံၢ်ခီၣ်ထံးတၢ်ကူၣ်ဘၣ် 
ကူၣ်သ့၀ဲၤကျိၤ ပှၤနဲၣ်တၢ်ခံဂၤတဂၤ, ဒီၢ်နီၢ်တ့ၤလၣ် စံး၀ဲလီၤ.  

"တၢ်သိၣ်လိအလံာ်အိၣ်၀ဲခွံဘ့ၣ်လီၤ. တၢ်ကိးမံၤဒဲးဘၣ်တၢ်ဘှီ 
ဂ့ၤထီၣ် ခီဖျိတၢ်စူးကါ CCA ကျဲ (child-entered approach) 
လၢအပၣ်ဃုာ်၀ဲ တၢ်သိၣ်လိအကျဲ, တၢ်အိၣ်ဖျါ, ဒီးတၢ်သမံသ 
မိးထံကဒါက့ၤတၢ်မၤအဂ့ၢ်, ဒ်သိးတၢ်ကမၤဂ့ၤထီၣ်ဂ့ၤဒိၣ်န့ၢ် 
ဒံး အကျိၤအကွာ်လၢညါလီၤ." ဒီၢ်နီၢ်တ့ၤလၣ် စံးဘၣ်မိၣ်တၢ် 
ကစီၣ်သန့လီၤ.  

လၢတၢ်သိၣ်လိလံာ်အသီအဖီလာ်, ဖိသၣ်တဖၣ်ကဒုးအိၣ် 
ထီၣ် တၢ်ဆိၣ်မိၣ်ပဲာ်ထံနီၤဖးတၢ်ကသ့, ဒီးကမၤလိသ့အသး 
လၢကဘၣ်မၤသကိးတၢ်ဒီးကၠိသရၣ်ဒ်လဲၣ်အဂ့ၢ်လီၤ.  

သရၣ်သိၣ်လိခံတီၤတဖၣ် ကဘၣ်ထီၣ်တၢ်သိၣ်လိလၢ ကီၢ်စဲၣ်, ကီၢ်ရ့ၣ်, ကီၢ်ဆၣ်, ဒီးကၠိကရူၢ်တဖၣ်စုာ်စုာ်လီၤ.  

JICA ဒီး Education Research Bureau မၤသကိးတၢ်လၢ တၢ်ကွဲးပာ်လီၤတၢ်သိၣ်လိလံာ်လၢအသီ ဖဲအ၀ဲသ့ၣ်ကွၢ်ကဒါက့ၤ 
တၢ်သိၣ်အလံာ်လီၢ်လံၤ၀ံၤအလီၢ်ခံ, အဂ့ၢ် မိၣ်ကီၢ်စဲၣ်တၢ်ကူၣ်ဘၣ်ကူၣ်သ့ ၀ဲၤကျိၤစံး၀ဲလီၤ.  

Link: http://monnews.org/2018/05/21/curriculum-amended-for-standard-2-in-upcoming-academic-year/ 

 

 

http://monnews.org/2018/05/21/mon-entrepreneurs-association-organizing-committee-established/
http://monnews.org/2018/05/21/curriculum-amended-for-standard-2-in-upcoming-academic-year/

ဟီၣ်ကီၢ် တၢ်ထုးထီၣ်လံာ်စးခိခီပနံၣ် ကဘျၢလီၤစ့လၢပကိ 

Mizzima, 21 May 2018 

ခီပနံၣ်လၢအိၣ်သူၣ်လီၤအသးလၢဟီၣ်ကီၢ် ဃု၀ဲဒ်သိးကတ့ထီၣ်တၢ် ထုးထီၣ်လံာ်စးခိစဲးဖီကဟၣ်တဖျၢၣ် လၢကီၢ်ပယီၤကလံၤထံး 
ပကိ  ကီၢ်ဒိၣ်အပူၤ, အဂ့ၢ် Xinhua တၢ်ကစီၣ်သန့ ပာ်ဖျါ၀ဲဖဲလါမ့ၤ ၂၁ သီ, ဒ်လၢထံကီၢ်တၢ်ကစီၣ် စံး၀ဲအသိးလီၤ.  

ပှၤပၢၤလီၢ်ဆ့ၣ်နီၤလၢ Lee & Man Paper Manufacturing limited 

လၢအမ့ၢ်တရူးနီၢ်သဘျ့ခီပနံၣ် လၢအတ့ထုးထီးလံာ်စးခိ, စံးဘၣ်ပ 
ကိကီၢ်ဒိၣ်ကိတိာ်ခိၣ်ကျၢၢ် အူ၀့သ့လၢ ခီကနံၣ်ကသူကဒါက့ၤတၢ်တ 
ဧိၤတသီၣ်လၢစဲးထုးထီၣ်၀ဲတဖၣ် ဒ်သိးကထုးထီၣ် လီမ့ၣ်အူလၢစဲးဖီ 
ကဟၣ်ကသူ၀ဲအဂီၢ်လီၤ.  

အ၀ဲဒၣ်စံး၀ဲ, တၢ်ထုးထီၣ်လံာ်စးခိစဲးဖီကဟၣ်အလီၢ် ကလိၣ်ဘၣ်၀ဲ 
ဟီၣ်ခိၣ်လီၢ် ၃.၄ စကွဲလ်မံထၢၣ်, ဒီးက ဆှၢ၀ဲပကိကီၢ်ဒိၣ်ကမျၢၢ် 
၃,၀၀၀ ဂၤလၢကလဲၤထီၣ် တနံၣ်တၢ်မၤလိလၢတရူးကီၢ်, ဒ်အတၢ် 
ဘျၢလီၤစ့ တၢ်မၤတက့တခီအသိးလီၤ.  

Link: http://www.mizzima.com/business-domestic/hong-kong-paper-manufacturing-company-invest-bago 

LNG တၢ်တိာ်ကျဲၤ အိၣ်ခိးတၢ်ပျဲလၢပဒိၣ်, ဟီၣ်က၀ီၤကမျၢၢ် ကထီထီၣ်လီမ့ၣ်အူပျံၤလၢကညီကီၢ်စဲၣ် ကီၢ်ဆၣ်ခံ 
ဘ့ၣ်အပူၤ 

Karen News, 21 May 2018 

Total ခီပနံၣ် ကထီထီၣ်လီမ့ၣ်အူပျံၤလၢတၢ်ဖးဖီ လၢကညီကီၢ်စဲၣ်ကီၢ်ဆၣ်ခံဘ့ၣ်အပူၤ ဒ်သိးကစိာ်ခီလီမ့ၣ်အူလၢ LNG 

(liquefied natural gas) တၢ်ဂံၢ်ဘါစဲးဖီကဟၣ်လၢကဲၤဘီၣ်ဟီၣ်က၀ီၤ, ယ့ဖၠူၤကီၢ်ဆၣ်, တနီသရံၣ်ကီၢ်ဒိၣ်, ဆူ 500 kV ဂံၢ်ဘါလီ 
မ့ၣ်အူသန့ လၢပကိကီၢ်ဒိၣ်, အဂ့ၢ် တၢ်တိာ်ကျဲၤခိၣ်နၢ်ပှၤဘၣ်မူ ဘၣ်ဒါတဖၣ်, စံး၀ဲလီၤ.  

တၢ်တိာ်ကျဲၤပှၤဘၣ်မူဘၣ်ဒါ ထံလိာ်သးဒီးဟီၣ်က၀ီၤကမျၢၢ်ဖဲ ကဲၤသၤ အူဘျီၣ်ဒိၣ်, ဖၣ်အၣ်, ဖဲလါမ့ၤ ၁၅ သီ, ဒ်သိးကဒုးသ့ၣ်ညါ 
အ၀ဲသ့ၣ်လၢ ကဲၤဘီၣ်လီမ့ၣ်အူတၢ်တိာ်ကျဲၤအဂ့ၢ် ဒီးဃုအ၀ဲသ့ၣ်တၢ်ထံၣ်တၢ်ပာ်သး န့ၣ်လီၤ.  

"ပဆှၢထီၣ်တၢ်ဃ့ထီၣ်ဘၣ်ဃးတၢတိာ်ကျဲၤအဂ့ၢ် လၢ ၂၀၁၇ လီၤ. တက 
တီၢ်ဃီ, ပဆှၢထီၣ်စ့ၢ်ကီး တၢ်တိာ်ကျဲၤဆူ တၢ်ကွၢ်ထွဲကတီၤခိၣ်ဃၢၤ၀ဲၤ 
ကျိၤ ဒ်သိးကမၤ EIA/SIA surveys တၢ်ဃုကွၢ်သ့ၣ်ညါအဂီၢ်လီၤ. ပဒိးန့ၢ် 
ဘၣ်တၢ်နဲၣ်လီၤလၢ ကဆဲးမၤပတၢ်မၤ လီၤ." ဒီးက်ထၢၣ်အီၣ်စီၤ၀့, လၢ 
အမ့ၢ်တၢ်တိာ်ကျဲၤအခိၣ်, ဒီးကမျၢၢ်တၢ်ရ့လိာ်အခိၣ်လၢ Total ခီပနံၣ်, စံး 
ဘၣ်ကညီတၢ်ကစီၣ်လီၤ. 

တၢ်တိာ်ကျဲၤအံၤ ကဆှၢလီမ့ၣ်အူလၢ တနီသရံၣ်ကီၢ်ဒိၣ်ဆူ ပကိကီၢ်ဒိၣ် 
ခီဖျိတၢ်ဖးဖီလီမ့ၣ်အူပျံၤအကျဲ ဒီးလီမ့ၣ်အူပျံၤကလဲၤခီဂာ်၀ဲ မိၣ်ကီၢ်စဲၣ် 
ဒီးကညီကီၢ်စဲၣ်, ပၣ်ဃုာ်ဖၣ်အၣ် ဒီးကၠၤအ့စ့ၣ်ကၠံကီၢ်ဆၣ်  လၢကညီကီၢ် 
စဲၣ်လီၤ.  

လၢတၢ်ဖးဖီလီမ့ၣ်အူပျံၤကျဲတၢ်တိာ်ကျဲၤအဖီလာ်, တၢ်ကတ့ထီၣ် လီမ့ၣ်အူအပျိာ် ၁၄၉ ခါ, လၢတနီသရံၣ်ကီၢ်ဒိၣ်, ၂၃၉ ခါလၢက 
ညီကီၢ်စဲၣ်, ၆၄၁ ခါလၢမိၣ်ကီၢ်စဲၣ်, ဒီး ၁၂၈ ခါလၢပကိကီၢ်ဒိၣ်, ဒီးလီမ့ၣ်အူလၢတၢ်ထုးထီၣ်လၢတၢ်တိာ်ကျဲၤ တၢ်ကဆါန့ၢ်ကီၢ်ပ 
ယီၤ လီမ့ၣ်အူဂံၢ်ဘါ ပနံာ်တၢ်မၤကရၢ Myanmar Electric Power Enterprise (MEPE) န့ၣ်လီၤ.  

တၢ်တိာ်ကျဲၤအံၤကလဲၤခီဘၣ် သ၀ီလၢအိၣ်ဘူးဒီး ကလဲ, တကိၤတဲၤ, ကၠိၤခၤ၀ိ, ဒီးဖယါငါစူၤဟီၣ်က၀ီၤ, စၤသ ပၠ့ၤဟီၣ်က၀ီၤ 
လၢဖၣ်အၣ်ကီၢ်ဆၣ်လၢ ကညီကီၢ်စဲၣ်န့ၣ် လီၤ.  

http://www.mizzima.com/business-domestic/hong-kong-paper-manufacturing-company-invest-bago

Link: http://karennews.org/2018/05/lng-project-awaits-consent-from-govt-locals-to-install-power-lines-across-

two-townships-in-karen-state/ 

ကီၢ်ပဒိၣ်ကမၤစှၤလီၤပှၤသးနံၣ် လၢဒိးန့ၢ်ပဒိၣ်စ့တၢ်မၤစၢၤသ့ ဆူ ၈၅ နံၣ် 

Myanmar Times, 22 May 2018 

ပှၤဂ့ၢ်၀ီတၢ်ဆီၣ်ထွဲမၤစၢၤ ဒီးတၢ်ဆီလီၤပာ်လိၤကိတိာ်, လၢအိၣ်ဒီးမူဒါလၢတၢ်ကွၢ်ထွဲပှၤသးပှၢ်, ရဲၣ်ကျဲၤ၀ဲလၢက မၤစှၤလီၤပှၤ 
သးပှၢ်သးနံၣ် လၢဒိးန့ၢ်ပဒိၣ်စ့တၢ်မၤစၢၤသ့, ဆူ ၈၅ နံၣ်, စးထီၣ်လါအီးကထိဘၢၣ်န့ၣ်လီၤ.  

လၢအဆၢကတီၢ်ခဲအံၤ ကိတိာ်ဟ့ၣ်လီၤ၀ဲ သၢလါတဘျီစ့ တၢ်မၤစၢၤ ဆူပှၤသးပှၢ်လၢသးနံၣ် ၉၀ ဒီးအဖီခိၣ်, စး ထီၣ်လၢ ၂၀၁၇-
၂၀၁၈ တၢ်သူစ့နံၣ်လံၤလံၤလီၤ.  

ကိတိာ်ဆှၢထီၣ်၀ဲ စ့ဘးကၠဲးတၢ်ဃ့ထီၣ်လၢ ၂၀၁၈-၂၀၁၉ တၢ်သူစ့နံၣ်အဂီၢ်, ဒ်သိးကဟ့ၣ်လီၤထံဖိကီၢ်ဖိပှၤသးပှၢ် လၢသးနံၣ်အိၣ် 
၈၅ နံၣ်ဒီးအဖီခိၣ်, အဂ့ၢ် ဒီၢ်စါစါအ့, လၢ အမ့ၢ်ပှၤနဲၣ်တၢ်ခိၣ်ကျၢၢ် လၢပှၤဂ့ၢ်၀ီတၢ်ဆီၣ်ထွဲမၤစၢၤ၀ဲၤ ကျိၤ, စံး၀ဲလီၤ.  

ဒ် ၂၀၁၄ ဖးဖီမုၢ်စရီတၢ်ပာ်ဖျါအသိး, လၢထံကီၢ်အပူၤ ထံဖိကီၢ်ဖိ 
ပှၤသးပှၢ်အိၣ်၀ဲ ၂၃၁,၀၂၆ ဂၤလၢအသးနံၣ်အိၣ် ၈၅ နံၣ်ဒီးဆူဖီ 
ခိၣလ်ီၤ.  

စ့တၢ်မၤစၢၤအံၤကဟ့ၣ်၀ဲ ပှၤသးပှၢ်လၢန့ၢ်ဘၣ်သ့တဖၣ် စ့တၢ်မၤ 
စၢၤတလါ ၁၀,၀၀၀ ကၠးလီၤ. လၢအပူၤကွံာ်တၢ်သူစ့နံၣ်, ပှၤသး 
ပှၢ်လၢသးနံၣ်အိၣ် ၉၀ ဒီးဆူဖီခိၣ်အိၣ်၀ဲ ၅၀,၀၀၀ ဂၤလၢအပတံ 
ထီၣ်ပှၤဂ့ၢ်၀ီတၢ်မၤစၢၤ, အဂ့ၢ် ပှၤဂ့ၢ်၀ီတၢ်မၤစၢၤ၀ဲၤကျိၤ စံး၀ဲ လီၤ.  

ကီၢ်ပဒိၣ်စံး၀ဲလၢ, ပှၤလၢအဲၣ်ဒိးပတံထီၣ် ပှၤဂ့ၢ်၀ီစ့တၢ်မၤစၢၤတ 
ဖၣ်, ကဘၣ်ဟ့ၣ်လီၤ၀ဲထံကီၢ်ထံဖိကီၢ်ဖိလံာ်အုၣ်သး, ဒီးဟံၣ်ဒူၣ်စရီ 
န့ၣ်လီၤ.  

ဘၣ်ဆၣ်, ပှၤသးပှၢ်အိၣ်၀ဲတနီၤလၢအိၣ်လၢ တၢ်ကွၢ်ထွဲပှၤသးပှၢ်ဟံၣ်, လၢထံကီၢ်ထံဖိကီၢ်ဖိလံာ်အုၣ်သးမ့ၢ်ဂ့ၤ, မ့တမ့ၢ် ဟံၣ်ဒူၣ်စရီ 
မ့ၢ်ဂ့ၤ, တအိၣ်ဘၣ် အိၣ်၀ဲလီၤ.  

ဒ် ၂၀၁၅-၂၀၁၆ တၢ်တယာ်ဆိဘၣ်ဃး ပှၤသးပှၢ်နီၣ်ဂံၢ်လၢ ကီၢ်ပယီၤပူၤအသိး, ပှၤသးပှၢ်နီၣ်ဂံၢ်အိၣ်၀ဲ ၄.၇၅ ကကွဲၢ်, မ့တမ့ၢ် 
၉.၀၆ မျးကယၤ လၢထံကီၢ်ပှၤနီၣ်ဂံၢ် ၅၁ ကကွဲၢ်အကျါလီၤ.  

Link: https://www.mmtimes.com/news/government-lower-eligibility-age-pension-payments-85.html 

၀့ၢ်တကူၣ်တ့အါထီၣ် ကျဲမုၢ်လဲၤတရံးက၀ီၤကျီၤ ဖဲတၢ်ဘျၢလီၤစ့အါထီၣ် 

Eleven Myanmar, 22 May 2018 

၀့ၢ်တကူၣ် - တၢ်တ့အါထီၣ်ကျဲမုၢ်လဲၤတရံးက၀ီၤကျီၤ လၢ၀့ၢ်တကူၣ်ကီၢ် 
ဒိၣ်ဒီတဘ့ၣ်ညါ, ဒ်သိးတၢ်ကဟ့ၣ်ဂံၢ်ဟ့ၣ်ဘါ တၢ်ဘျၢလီၤစ့လၢ၀့ၢ်ချၢတၢ် 
လီၢ်အဂီၢ်, အဂ့ၢ် အူသါ, လၢအမ့ၢ် နဲၢ်ရဲွၣ်သဃဲၤလၢ ၀့ၢ်တကူၣ် ၀့ၢ်တၢ်လဲၤ 
ထီၣ်လဲၤထီကမံးတံာ်, စံး၀ဲလီၤ.  

"ခဲအံၤပှၤနီၣ်ဂံၢ် ၅.၂ ကကွဲၢ် ကအါထီၣ်တုၤ ၁၀ ကကွဲၢ်ဖဲ ၂၀၄၀ နံၣ်, မ့ၢ် 
လၢ၀့ၢ်တကူၣ်ကကဲထီၣ် "၀့ၢ်ဒိၣ်စိရိၤ" န့ၣ်လီၤ. ဖဲပှၤလဲၤနုာ်အိၣ်အါထီၣ် 
လၢ၀့ၢ်တကူၣ်အဆၢကတီၢ်, လီၤဆီဒၣ်တၢ်တၢ်လဲၤထီၣ်လဲၤထီကအိၣ်၀ဲဖဲ 
လ့ၣ်မ့ၣ်အူကျဲလဲၤတရံးက၀ီၤကျီၤဒီတဘိညါန့ၣ် လီၤ." အူသါစံး၀ဲလီၤ.  

 အါန့ၢ်အန့ၣ်, ၀့ၢ်တကူၣ်ကီၢ်ဒိၣ်တၢ်လဲၤထီၣ်လဲၤထီကမံးတံာ်, အခဲအံၤ 

http://karennews.org/2018/05/lng-project-awaits-consent-from-govt-locals-to-install-power-lines-across-two-townships-in-karen-state/
http://karennews.org/2018/05/lng-project-awaits-consent-from-govt-locals-to-install-power-lines-across-two-townships-in-karen-state/
https://www.mmtimes.com/news/government-lower-eligibility-age-pension-payments-85.html

တၢၣ်ပီၣ်သကိးဘၣ်ဃး တၢ်ဒုးအိၣ်ထီၣ်စဲးဖီကဟၣ်ဟီၣ်က၀ီၤလီၤဆီ လၢ၀့ၢ်တကူၣ်ကီၢ်ဒိၣ်, ဒီးတရူးကီၢ် ဒီးခိၣ်ရံယါကလံၤထံး, 
အဂ့ၢ် တချုးလၢတၢ်ထံၣ်လိာ်သးဒီးတၢ်ကစီၣ်သန့ ၀့ၢ်တကူၣ်တၢ်ဘျၢလီၤစ့တၢ်အိၣ်ဖိှၣ် ၂၀၁၈, လၢတၢ်မၤအီၤလၢ Cooperative 
Business Centre ဖဲလါမ့ၤ ၂ သီ, စံး၀ဲလီၤ.  

"တရူးကီၢ်ဒီးခိၣ်ရံယါထံကီၢ်တဖၣ် သူၣ်ဆူၣ်သးဂဲၤလၢကသူၣ်ထီၣ် စဲးဖီကဟၣ်ဟီၣ်က၀ီၤ ဖဲ၀့ၢ်တကူၣ်ကီၢ်ဒိၣ်အပူၤလီၤ. အဃိဒီး, 
အ၀ဲသ့ၣ်ထံၣ်လိာ်အသးဒီး ၀့ၢ်တကူၣ်ကီၢ်ဒိၣ်တၢ်ဘျၢလီၤစ့ကမံးတံာ် ဒီးသံကွၢ်သံဒိး၀ဲဘၣ်ဃးတၢ်ဂ့ၢ်အံၤလီၤ." မိၠခဲၣ်, လၢအမ့ၢ်နဲၢ် 
ရဲွၣ်သဃဲၤလၢ ၀့ၢ်တကူၣ်ကီၢ်ဒိၣ်တၢ်ဘျၢလီၤစ့ကမံးတံာ်, စံး၀ဲလီၤ.  

လၢအခဲအံၤ, ၀့ၢ်တကူၣ်ကီၢ်ဒိၣ်တၢ်ဘျၢလီၤစ့ကမံးတံာ် ကျဲးစၢးမၤန့ၢ်တၢ်ပျဲလၢ ထံဂုၤကီၢ်ဂၤတၢ်ဘျၢလီၤစ့အဂီၢ် လီၤလၢစ့ US$ 5 

million လၢတလါဘျဲၣ်တီၢ်ပူၤလီၤ.  

Link: http://www.elevenmyanmar.com/business/13961 

တၢ်တ့ထီၣ်ဘီှထီၣ်ကိတိာ် ဟ့ၣ်လီၤအသးလၢ ကမၤတၢ်တိာ်ကျဲၤအဒိၣ် ၄ ခါ, ဖ ဲ၂၀၁၈ 

Myanmar Times, 23 May 2018 

၀့ၢ်ပူၤဒီးဟံၣ်ဃီတၢ်လဲၤထီၣ်လဲၤထီ၀ဲၤကျိၤ လၢတၢ်တ့ထီၣ်ဘှီထီၣ်ကိ တိာ်အဖီလာ်, ဘိးဘၣ်သ့ၣ်ညါ၀ဲဖဲမဟါတနံၤလၢ, အတၢ် 
ဟ့ၣ်လီၤအသးလၢ ကမၤကဲထီၣ်တၢ်တ့ထီၣ်ဘှှီထီၣ်တၢ်တိာ်ကျဲၤဖးဒိၣ်လွံၢ်ခါ လၢ မါတလ့ဒီး၀့ၢ်တကူၣ်ကီၢ်ဒိၣ်တဖၣ်လီၤ.  

လၢမါတလ့, တၢ်တ့ထီၣ်ဘှီထီၣ်ကိတိာ် ပာ်လီၤဆီပာ်၀ဲခီပနံၣ်ဃုဖျၢၣ် လၢအကျါတဖျၢၣ်တၢ်ကဃုထၢ၀ဲဒ်အမ့ၢ် ခီပနံၣ်လၢကတ့ 
ထီၣ် မါတလ့၀့ၢ်အိၣ်ကသုၣ်လၢအသီ Master Developer of the New Mandalay Resort City လၢတၢ်ကတ့ထီၣ်အီၤလၢပၠ့ၣ် 
အူလွ့ၢ်၀့ၢ်န့ၣ်လီၤ.  

 တၢ်တိာ်ကျဲၤအံၤကဟံးန့ၢ်ဟီၣ်ခိၣ်အလဲၢ် ၉,၉၈၃ အ့ခၢၣ်, ဒီးတၢ်ကတ့ 
ထီၣ်အီၤသၢပတီၢ်လီၤ. အဆိကတၢၢ်တပတီၢ်, ကပၣ်ဃုာ်၀ဲ တၢ်ဂ့ၢ်တၢ် 
ကစီၣ်စဲးဖီကဟၣ် တၢ်သူၣ်လီၤဆီလီၤ IT facility, တၢ်အိၣ်ဖိှၣ်အလီၢ် 
ခၢၣသ်း, ကၠိ, ဒီးတၢ်ကူၣ်လဲၤမၤကၤဟီၣ်က၀ီၤ လၢအပၣ်ဃုာ် တၢ်ဆါ 
ကျးဖးဒိၣ် ဒီးစ့တၢးတဖၣ်လီၤ.  

ခံပတီၢ်တပတီၢ် တၢ်ကနီၤဖးအီၤလၢဟီၣ်က၀ီၤတဘျုးခါ လၢတၢ်လဲၤ 
ထီၣ်လဲၤထီသနၢၣ်အဂီၢ် ဒ်အမ့ၢ်စဲးဖီကဟၣ်တၢ်မၤ ဒီးတၢ်မံှၤတၢ်ဟဲဟး 
တၢ်မၤလီၤ. သၢပတီၢ်တပတီၢ်ကပၣ်ဃုာ်၀ဲ ဟံၣ်ဃီတၢ်သူၣ်ထီၣ်, တၢ် 
လိာ်ကွဲကီးဖ်အလီၢ် ဃုာ်ဒီးဟိၣ်ထဲလ်ဒီး တၢ်သူၣ်တၢ်ဖျးဟီၣ်က၀ီၤဒၣ် 

လဲာ်လီၤ.  

ခီပနံၣ်လၢကတ့ထီၣ်တၢ် တၢ်မုၢ်လၢ်၀ဲလၢတၢ်ကဃုထၢအီၤ ဖဲတလါအံၤလၢာ်လီၤ. "တၢ်တိာ်ကျဲၤ၀ဲအံၤတၢ်ကတ့ထီၣ်အီၤလၢအပ 
တီၢ် မ့ၢ်လၢတၢ်တိာ်ကျဲၤလၢအဒိၣ်အဃိလီၤ. ပကတဲသကိးတၢ်ဆၢကတီၢ်လဲၤအသး, တၢ်ဘျၢလီၤစ့လၢအဂၤ ဒီးတၢ်ဂ့ၢ်ကဆူးက 
တံာ်လၢအဂၤ, ဒီးခီပနံၣ်လၢကတ့ထီၣ်တၢ် လီၤ." ဒီၢ်မိသံၤဒၤ, လၢအမ့ၢ်ပှၤနဲၣ်တၢ်ခံဂၤတဂၤ လၢ၀့ၢ်ပူၤဒီးဟံၣ်ဃီတၢ်လဲၤထီၣ် 
လဲၤထီ၀ဲၤကျိၤ, စံးဘၣ် The Myanmar Times တၢ်ကစီၣ်လီၤ.  

Link: https://www.mmtimes.com/news/ministry-construction-commits-four-mega-projects-2018.html 

ထံလီၢ်ကီၢ်ပူၤန့ဆၢၣ်ဂာ်သ၀ံ တၢ်ကမၤအိၣ်ထီၣ်ဖဲ ၂၀၂၃, MOEE စံး 

Myanmar Times, 23 May 2018 

တၢ်ကထုးထီၣ်န့ဆၢၣ်ဂာ်သ၀ံအါအါဂီၢ်ဂီၢ် ခီဖျိကီၢ်ပယီၤကၢၢ်ခိၣ်ဒီး ပီၣ်လဲၣ်ပူၤဂာ်သ၀ံအကျိၤတဖၣ် ဆူညါယဲၣ်အတီၢ်ပူၤ, ဒီးမ့ၢ် 
တၢ်ခွဲးတၢ်ယာ်သီသီလၢ ထံဂုၤကီၢ်ဂၤရ့ၣ်နီၣ်ဒီးဂာ်သ၀ံခီပနံၣ်တဖၣ် က ဘျၢလီၤအစ့လၢတၢ်မၤသနၢၣ်၀ဲအံၤအဂီၢ်, အဂ့ၢ် အူ၀့ခဲၣ်, 
လၢအမ့ၢ် ကီၢ်စၢဖိှၣ်ကိတိာ်ခိၣ်ဘၣ်ဃး လီမ့ၣ်အူဒီးတၢ်ဂံၢ်ဘါကိတိာ် Electricity and Energy (MOEE) စံး၀ဲလီၤ.  

http://www.elevenmyanmar.com/business/13961
https://www.mmtimes.com/news/ministry-construction-commits-four-mega-projects-2018.html

"တၢ်ထုးထီၣ်ဂာ်သ၀ံ ကမ့ၢ်တၢ်မၤအရ့ဒိၣ်ဆိ လၢကီၢ်ပဒိၣ်အဂီၢ် ဆူ ညါယဲၢ်နံၣ်အတီၢ်ပူၤလီၤ. သနာ်က့, လၢပကထုးထီၣ်ဂာ်သ၀ံ 
အဂီၢ် ပစ့မိၢ်ပှၢ်မ့ၢ်ဂ့ၤ, မ့တမ့ၢ် စဲးဖီကဟၣ်အတၢ်သ့တၢ်ဘၣ်မ့ၢ်ဂ့ၤ, တအိၣ် ဒီးပှၤဘၣ်. ပကဘၣ်မၤသကိးတၢ်ဒီး ထံဂုၤကီၢ်ဂၤဂာ် 
သ၀ံဒီးရ့ၣ်နီၣ်ခီပနံၣ်တဖၣ် ဒ်သိးပကထုးထီၣ်ဂာ်သ၀ံ လၢထံကီၢ်ကသူ၀ဲအဂီၢ် တဆိဖဲအဆန့ၣ်လီၤ." အ၀ဲဒၣ်စံး.  

ကီၢ်ပဒိၣ်အိၣ်ဒီးတၢ်ရဲၣ်တၢ်ကျဲၤလၢ ကဟဲစိာ်နုာ် LNG လၢကမၤပဲှၤလီမ့ၣ်အူအတၢ်လိၣ်ဘၣ်လၢအခဲအံၤ လၢကီၢ်ပယီၤအပူၤန့ၣ် 
လီၤ. ဆူညါခံနံၣ်အတီၢ်ပူၤ, အ၀ဲဒၣ်အၢၣ်လီၤ၀ဲလၢ ကမၤအါထီၣ်တၢ်ထုးထီၣ်လီမ့ၣ်အူ  တုၤ ၆,၀၀၀ megawatts ခီဖျိသူ LNG 
လီၤ.  

ကိတိာ်အခဲအံၤ ကျဲးစၢးထုးထီၣ်ဂာ်သ၀ံ, လၢလီမ့ၣ်အူအမဲာ်ညါ ဒီး 
ဆှၢဆူမုၢ်ကျိၤ၀ဲၤကွာ်ဟီၣ်က၀ီၤအခါ ၁၀ ဆူညါ ဒ်အမ့ၢ်တၢ်မၤပတီၢ် 
နီၣဂံ်ၢ် (၁) အသိး, အဂ့ၢ် အ၀ဲဒၣ်စံးဘၣ် တၢ်ဂံၢ်ဘါတၢ်မၤအဒူၣ်အထၢ 
န့ၣ်လီၤ.  

"LNG တမ့ၢ်ကဲဘျုးထဲလၢ လီမ့ၣ်အူတၢ်မၤသနၢၣ်ဘၣ်, ကဲဘျုးစ့ၢ်ကီး 
လၢ တၢ်ဒုးအိၣ်ထီၣ်တၢ်ခွဲးတၢ်ယာ်လၢ တၢ်ကဆှၢဆါဆူကီၢ်ချၢ, ဒ်သိး 
တၢ်ကမၤစှၤလီၤ တၢ်လီၤဆီလၢ တၢ်စိာ်နုာ်ဒီး တၢ်ဆှၢဆါဆူကီၢ်ချၢအ 
ဂီၢ်လီၤ." အူ၀့ခဲၣ်, စံး၀ဲလီၤ.  

မ့ၢ်လၢတၢ်လၢာ်ဘူၣ်လၢာ်စ့ၤအါလၢ  တၢ်ဆီတလဲအကျဲအဃိ, တၢ်ဃု 
ထၢ LNG ဒ်တၢ်ဂံၢ်ဘါကျဲတခါအသိးစှၤ၀ဲ လၢတၢ်ဆၢကတီၢ် အယံာ် 
အထၢအဂီၢ်န့ၣ်လီၤ. "မ့ၢ်လၢတၢ်ဂ့ၢ်အံၤအဃိ, ပတၢ်တိာ်ပာ်မ့ၢ် လၢပကထုးထီၣ်န့ဆၢၣ်ဂာ်သ၀ံစးထီၣ် ၂၀၂၃ ဒီးဆူညါ န့ၣ်လီၤ. 
ပမ့ၢ်စးထီၣ် တၢ်ဃုထံၣ် ဒီးတၢ်ထုးထီၣ် exploration and production (E&P) လၢအခဲအံၤဒီး, ပထုးထီၣ်ဂာ်သ၀ံကန့ၢ် ဆူညါ 
လွံၢ်နံၣ် မ့တမ့ၢ် ယဲၢ်နံၣ်အတီၢ်ပူၤလီၤ. 

Link: https://www.mmtimes.com/news/domestic-natural-gas-be-made-available-2023-moee.html 

ပကိကီၢ်ဒိၣ်ကတီၤသးလၢ စဲးဖီကဟၣ်ဟီၣ်က၀ီၤအဂီၢ်  

Mizzima, 26 May 2018 

ဟီၣ်က၀ီၤပဒိၣ်လၢ ကီၢ်ပယီၤကလံၤထံးပကိကီၢ်ဒိၣ် ဃ့ထီၣ်ကဒီး တၢ်ဃ့အသီတဘျီလၢ တၢ်လဲၤထီၣ်လဲၤထီအဂီၢ်, ယၢၤထီၣ်၀ဲ 
တရူး ဒီးခိၣ်ရံယါပှၤဘျၢလီၤစ့တဖၣ် ကျဲးစၢးမၤန့ၢ်တၢ်ပျဲလၢ မုၢ်ကျိၤ၀ဲၤ ကွာ်ဟီၣ်က၀ီၤအဂီၢ်လီၤ.  

"တၢ်ပာ်လီၤဆီဟီၣ်ခိၣ်လၢ စဲးဖီကဟၣ်ဟီၣ်က၀ီၤအဂီၢ် လၢပကိ ကီၢ်ဒိၣ် တအိၣ်ဒံးဘၣ်, ဘၣ်ဆၣ် ပဒိၣ်နဲၣ်လီၤတၢ်လီၢ်လၢ စဲးဖီက 
ဟၣ်ဟီၣ်က၀ီၤအဂီၢ်ဒုအိၣ်၀ဲလီၤ." ပကိကီၢ်ဒိၣ်ကိတိာ်ခိၣ် ဘၣ်ဃး တၢ်တိာ်ကျဲၤ ဒီးကျိၣ်စ့ဂ့ၢ်၀ီ, ညိၣ်စွ့ၤ စံး၀ဲ, ဒ်တၢ်ပာ်ဖျါလၢ 
Global New Light of Myanmar ဘၣ်တၢ်စဲကျံးဖဲလါမ့ၤ ၁၉ လီၤ.  

ဖဲပှၤသံကွၢ်အီၤ ဘၣ်ဃးဆူညါတၢ်ဒုးအိၣ်ထီၣ် စဲးဖီကဟၣ်ဟီၣ်က 
၀ီၤအဂ့ၢ်အခါ, အပူၤကွံာ်ပကိကီၢ်ဒိၣ်ကိတိာ်ခိၣ် လၢတၢ်ထုးထီၣ် 
လၢလီၢ်လၤ, ကၠီၤမ့စါ စံးဘၣ် Mizzima တၢ်ကစီၣ်လၢ အ၀ဲဒၣ်တ 
သ့ၣ်ညါတၢ်ဂ့ၢ် လီၤတံၢ်လီၤဆဲးဘၣ်လီၤ.  

ဒ် Global New Light of Myanmar တၢ်ကစီၣ်ပာ်ဖျါ၀ဲအသိး, ပ 
ကိကီၢ်ဒိၣ်ကိတိာ်ခိၣ်ကျၢၢ်လၢအခဲအံၤ ညိၣ်စွ့ၤစံး၀ဲ, "တၢ်မ့ၢ်ဒုး 
အိၣ်ထီၣ်စဲးဖီကဟၣ်ဟီၣ်က၀ီၤဒီး, ပကီၢ်ဒိၣ်စ့ၢ်ကီးကလဲၤထီၣ်လဲၤ 
ထီ၀ဲ, ဒီးကဒုးအိၣ်ထီၣ်တၢ်ဖံးတၢ်မၤအခွဲးအယာ် လၢဟီၣ်က၀ီၤ 
ကမျၢၢ်အဂီၢ်လီၤ."  

Link: http://www.mizzima.com/business-domestic/bago-region-set-industrial-zones 

https://www.mmtimes.com/news/domestic-natural-gas-be-made-available-2023-moee.html
http://www.mizzima.com/business-domestic/bago-region-set-industrial-zones

၀့ၢ်တကူၣ်ပညိၣ်၀ဲလၢ ကိၠဖိတၢ်ဆဲးလီၤမံၤကအိၣ် ၁၀၀ % 

Myanamr Times, 29 May 2018 

၀့ၢ်တကူၣ်ပဒိၣ်ကမၤလီၤတံၢ် ဖိသၣ်လၢအိၣ်ကၠိအဆၢကတီၢ်ဘၣ်ကိးဂၤဒဲး ကဘၣ်မၤလိတၢ်ကူၣ်ဘၣ်ကူၣ်သ့တနံၣ်အံၤ, မ့ၢ်လၢဖိ 
သၣ်မ့ၢ်တမၤလိတၢ်ကူၣ်ဘၣ်ကူၣ်သ့ဘၣ်ဒီး, ကကဲတၢ်ဂ့ၢ်ကီဖးဒိၣ် လၢထံကီၢ်မုၢ်ကျိၤ၀ဲၤကွာ် တၢ်လဲၤထီၣ်လဲၤထီအဂီၢ်အဃိလီၤ.    

အူဖိၠမ့သ့, လၢအမ့ၢ်၀့ၢ်တကူၣ်ကီၢ်ဒိၣ် ကိတိာ်ခိၣ်ကျၢၢ်, စံး၀ဲ, တၢ်လၢတၢ်ကဘၣ်မၤအိၣ်၀ဲအါမံၤလၢ တၢ်ကမၤလီၤတံၢ်ဖိသၣ်အိၣ် 
ကၠိအဆၢကတီၢ်ဘၣ်ခဲလၢာ် ကမၤလိဘၣ်တၢ်ကူၣ်ဘၣ်ကူၣ်သ့အဂီၢ်လီၤ. အ၀ဲဒၣ်စံး၀ဲလၢ, ၀့ၢ်တကူၣ်ပဒိၣ် ဟ့ၣ်ဂံၢ်ဟ့ၣ်ဘါဖိသၣ်ခဲ 
လၢာ် လၢကလဲၤထီၣ်မၤလိကၠိလၢတၢ်ချၢ မ့တမ့ၢ် တၢ်စုသ့ခီၣ်ဘၣ်တၢ်သိၣ်လိကၠိတခါခါ ဒ်သိးကမၤဂ့ၤထီၣ်အ၀ဲသ့ၣ်အတၢ်အိၣ်မူ 
အဂီၢ်လီၤ.  

"ကၠိဖိခဲလၢာ်ကဘၣ်ဆဲးလီၤအမံၤလၢကၠိ လၢကၠိနံၣ်လၢကဟဲအဂီၢ် 
လီၤ. ဖိသၣ်တဖၣ် ထီၣ်ကၠိလၢအ၀ဲသ့ၣ်ကီၢ်ဆၣ်အပူၤမ့ၢ်တသ့ဘၣ်ဒီး, 
ပကဟ့ၣ်ထီၣ်တၢ်ကူၣ်ဘၣ်ကူၣ်သ့လၢအ၀ဲသ့ၣ်အဂီၢ် လၢကျဲအဂၤတ 
ဘိဘိလီၤ." အ၀ဲဒၣ်စံး.  

ကိးနံၣ်ဒဲး ကၠိတၢ်ဆဲးလီၤမံၤအနွံမ့ၢ်၀ဲ လါမ့ၤ ၂၅ တုၤ ၃၁ လီၤ. တၢ် 
ကူၣ်ဘၣ်ကူၣ်သ့ကိတိာ် မၢ၀ဲကမျၢၢ်မၤသကိးတၢ် လၢဖိသၣ်တၢ်ဆဲး 
လီၤမံၤအဂီၢ် ဒ်သိးတၢ်ကထုးထီဒါ ဖိသၣ်စံၣ်ကၠိအဂီၢ်လီၤ.  

ဖိသၣ်မ့ၢ်တဟဲဆဲးလီၤအမံၤ ဖဲကၠိတၢ်ဆဲးလီၤမံၤအနွံဘၣ်ဒီး, ပကလဲၤ 
ဃုသ့ၣ်ညါ တၢ်ဂ့ၢ်လၢအ၀ဲသ့ၣ်တဟဲဆဲးလီၤမံၤဘၣ်အဂ့ၢ် လီၤ, ဒီၢ်ခ့ၤ 
မၤစွ့ၤ, လၢအမ့ၢ် ပှၤနဲၣ်တၢ်ခိၣ်ကျၢၢ်ခံဂၤတဂၤလၢ ကီၢ်ဒိၣ်တၢ်ကူၣ်ဘၣ်ကူၣ်သ့၀ဲၤဒၢး, စံး၀ဲလီၤ.  

ကၠိတၢ်ဆဲးလီၤမံၤအနွံ၀ံၤတနွံအလီၢ်ခံ, ဖိသၣ်လၢတဟဲဆဲးလီၤအမံၤတဖၣ် ၀ဲၤဒၢးကလဲၤအိၣ်သကိးအ၀ဲသ့ၣ်ဟံၣ်ဃီလီၤ. တၢ် 
ကူၣ်ဘၣ်ကူၣ်သ့၀ဲၤဒၢး ဃ့၀ဲ မိၢ်ပၢ်, ကီၢ်ဆၣ် ဒီးက၀ီၤဒ့ပှၤပၢဆှၢတၢ်အခိၣ်တဖၣ် ဒ်သိးကမၤသကိးတၢ်လၢတၢ်ရဲၣ်တၢ်ကျဲၤ၀ဲအံၤ 
အဂီၢ်လီၤ.  

"တၢ်ကီတၢ်ခဲမ့အိၣ်တမံၤမံၤလၢ ဟံၣ်ဖီဃီဖိတၢ်ဟဲနုာ်အဂီၢ်ဒီး, ပကကွဲမုာ်အ၀ဲသ့ၣ်လၢ ကလဲၤထီၣ်ကၠိလၢတၢ်ချၢ, လၢဘၣ်တၢ်အိး 
ထီၣ်အီၤလၢ တၢ်ကူၣ်ဘၣ်ကူၣ်သ့ကျဲလၢအသီ၀ဲၤကျိၤ Alternative Education Department ကၠိတၢ်သိၣ်လိ၀ံၤအဆၢကတီၢ် 
လီၤ. ဖိသၣ်လၢမၤလိတီၤခၢၣ်သးကၠိ၀ံၤ, ထီၣ်တီၤထီကၠိတန့ၢ်တဖၣ်, တၢ်ကမၢအ၀ဲသ့ၣ်ထီၣ်မၤလိ တၢ်စုသ့ခီၣ်ဘၣ်တၢ်သိၣ်လိကၠိ 
လီၤ." အ၀ဲဒၣ်စံး.  

ဒ် ၂၀၁၄ ဖးဖီမုၢ်စရီတၢ်မၤနီၣ်အသိး, ဖိသၣ်လၢသးနံၣ် ၅ နံၣ်တုၤ ၁၆ နံၣ်အိၣ်၀ဲ ၂.၇ ကကွဲၢ်ဂၤ လၢတထီၣ်ကၠိ မ့တမ့ၢ် စံၣ်ကၠိတ 
ချုးလၢဖျိထီၣ်တီၤဖုၣ်ပတီၢ်ဒံးဘၣ်လီၤ.  

Link: https://www.mmtimes.com/news/yangon-aims-100-school-enrollment.html 

 

ကညီကီၢ်စဲၣ်ကဘၣ်ဃုအါထီၣ်ကၠိသရၣ် ၁,၀၀၀ ဂၤ ဖဲတၢ်သုးထီထီၣ်ကိၠပတီၢ်၀ံၤအလီၢ်ခံ 

Burma News International. 29 May 2018 

တၢ်ကဘၣ်ဃုထၢအါထီၣ်ကၠိသရၣ် ၁,၀၀၀ ဂၤဖဲ တၢ်ကူၣ်ဘၣ်ကူၣ်သ့ကိတိာ် သုးထီထီၣ်ပဒိၣ်ကၠိ ၂၆၁ ဖျၢၣ်လၢကညီကီၢ်စဲၣ် 
တလါအံၤအတီၢ်ပူၤ, အဂ့ၢ် ကီၢ်စဲၣ်တၢ်ကူၣ်ဘၣ်ကူၣ်သ့အခိၣ်, အူစိ မၠ့ၣ်စံး၀ဲလီၤ.  

တီၤထီကၠိ ၉ ဖျၢၣ်, တီၤထီကၠိအဒ့ ၁၀ ဖျၢၣ်, တီၤခၢၣ်သးကၠိ ၅၃ ဖျၢၣ်, တီၤခၢၣ်သးကၠိအဒ့ ၂၁ ဖျၢၣ်, တီၤဖုၣ်ကၠိ၀ံၤ ၃၁ ဖျၢၣ်, တီၤ 
ဖုၣ်ကၠိ ၉၉ ဖျၢၣ်, ဒီးတီၤဖုၣ်ကၠိအဒ့ ၃၈ ဖျၢၣ်, ဘၣ်တၢ်သုးထီ ထီၣ်အပတီၢ် လၢတလါအံၤအတီၢ်ပူၤလီၤ.  

https://www.mmtimes.com/news/yangon-aims-100-school-enrollment.html

"ခီဖျိတၢ်သုးထီထီၣ်ကၠိပတီၢ်, တၢ်ဟ့ၣ်လီၤတၢ်ခွဲးတၢ်ယာ်လၢကၠိဖိတဖၣ် ဒ်သိးကဆဲးမၤလိအ၀ဲသ့ၣ်တၢ်ကူၣ်ဘၣ်ကူၣ်အဂီၢ်န့ၣ် 
လီၤ. အ၀ဲသ့ၣ်ကအိၣ်ဒီးတၢ်ခွဲးတၢ်ယာ်လၢ ကဆဲးမၤလိတီၤထီကၠိပတီၢ် ဖဲအ၀ဲသ့ၣ်ကၠိတၢ်သုးထီထီၣ်အပတီၢ် ဆူတီၤထီကၠိန့ၣ် 

လီၤ. ဖဲတၢ်သုးထီထီၣ်ကၠိပတီၢ်၀ံၤအလီၢ်ခံ တၢ်ကလိၣ်ဃုထၢ 
အါထီၣ် တီၤဖုၣ်ကၠိသရၣ် ၁,၀၀၀ ဂၤ, ဒီးတီၤထီကၠိသရၣ် 
၂၀၀ ဂၤလီၤ. တၢ်ရဲၣ်တၢ်ကျဲၤ၀ဲအံၤတၢ်မၤအီၤ ဒ်သိးကၠိဖိတ 
ဖၣ် ကဆဲးမၤလိတၢ်ကူၣ်ဘၣ်ကူၣ်သ့ လၢသုတအိၣ်ဒီးတၢ်ပ 
တဂ့ၤတုာ်အဂီၢ်န့ၣ်လီၤ." အဂ့ၢ် အူစိမၠ့ၣ် စံးဘၣ် KIC တၢ်က 
စီၣ်ဖဲ လါမ့ၤ ၂၅ သီလီၤ.  

ကီၢ်စဲၣ်တၢ်ကူၣ်ဘၣ်ကူၣ်သ့တ၀ၢ ပာ်ဖျါ၀ဲလၢ ကီၢ်စဲၣ်တၢ်ကူၣ် 
ဘၣ်ကူၣ်သ့ခီလ့းကၠိ ဒီးတချုးနုာ်လီၤတၢ်မၤတီၤဖုၣ်ကၠိသရၣ် 
တၢ်သိၣ်လိကၠိ ဒုးအိၣ်ဖျဲၣ်ထီၣ်ကၠိသရၣ်တန့ၢ်လၢလီၢ်, မ့ၢ်လၢ 

ကိးနံၣ်ဒဲးကၠိသရၣ်ဖျိထီၣ် အိၣ်ထဲ ၆၀၀ ဂၤအဃိလီၤ. ကီၢ်စဲၣ်ဘၣ်ကွၢ်ဆၢၣ်မဲာ်ဒီး တီၤထီကၠိသရၣ်တလၢတလီၢ် မ့ၢ်လၢတၢ်ကူၣ် 
ဘၣ်ကူၣ်သ့ခီလ့းကၠိ ဒုးအိၣ်ဖျဲၣ်ထီၣ်ကၠိသရၣ်န့ၢ် စှၤဂၤအဃိလီၤ.  

ဒ်ပှၤဘၣ်မူဘၣ်ဒါလၢ ကီၢ်စဲၣ်တၢ်ကူၣ်ဘၣ်ကူၣ်သ့၀ဲၤကျိၤစံး၀ဲအသိး, ၀ဲၤကျိၤဃ့ထီၣ် ဂံၢ်ခီၣ်ထံးတၢ်ကူၣ်ဘၣ်ကူၣ်သ့၀ဲၤကျိၤ တၢ် 
လိၣ်ဘၣ်ကၠိသရၣ် ၁,၂၀၀ ဂၤကီၢ်စဲၣ်ပဒိၣ်ကၠိအဂီၢ်လီၤ.  

ကညီကီၢ်စဲၣ်အပူၤကၠိအိၣ်၀ဲ ၁,၇၇၀ ဖျၢၣ်, ဒီးကိးနံၣ်ဒဲးဘၣ်ကွၢ်ဆၢၣ်မဲာ်ဒီး ကၠိသရၣ်တလၢတလီၢ်တၢ်ဂ့ၢ်ကီလီၤ. ကၠိတနီၤနီၤဘၣ် 
ကိးဟီၣ်က၀ီၤသ၀ီဖိ ဒ်သိးကသိၣ်လိတၢ်, အဂ့ၢ် ဟီၣ်က၀ီၤသ၀ီဖိတဖၣ်, စံး၀ဲလီၤ.  

Link: https://www.bnionline.net/en/news/karen-state-needs-recruit-over-1000-teachers-after-upgrading-

schools 

ကယါကီၢ်စဲၣ်ကိတိာ်ခိၣ်ကျၢၢ် ကဲွမုာ်တၢ်ဘျၢလီၤစ့ လီၤဆီဒၣ်တၢ်လၢ တမှံၤတၢ်ဟဲဟးတၢ်မၤသနၢၣ် 

Burma News International, 30 May 2018 

ကယါကီၢ်စဲၣ်ကိတိာ်ခိၣ်ကျၢၢ် အဲလ်ဖီစိၣ်, သဆၣ်ထီၣ်ပှၤဘျၢလီၤစ့တဖၣ် ဒ်သိးကဘျၢလီၤစ့ လီၤဆီဒၣ်တၢ်လၢတမံှၤတၢ်ဟဲဟး 
တၢ်မၤသနၢၣ်, လၢတၢ်ခွဲးတၢ်ယာ်အိၣ်အါ၀ဲ လၢကယါကီၢ်စဲၣ်အပူၤလီၤ.  

"လၢဟိၣ်ထဲလ်ဒီး တမံှၤတၢ်ဟဲဟးတၢ်မၤသနၢၣ်အပူၤ, တမ့ၢ်တၢ်လၢလီၢ်လၢ တၢ်ကမၤအါထီၣ်ထဲဟိၣ်ထဲလ်အနီၣ်ဂံၢ်ဘၣ်. တၢ် 
ကဘၣ်မၤဆိ, တၢ်လဲၤထီၣ်လဲၤထီလၢတမံှၤ တၢ်ဟဲဟးတၢ်မၤသနၢၣ် စ့ၢ်ကီးလီၤ." ကိတိာ်ခိၣ်ကျၢၢ်စံး၀ဲ ဖဲအတၢ်ကတိၤအိးထီၣ် 
အမူး လၢကယါကီၢ်စဲၣ် တၢ်ဘျၢ လီၤစ့တၢ်အိၣ်ဖိှၣ်အပူၤ, လၢတၢ်မၤအီၤဖဲ ကီၢ်စဲၣ်ဘျီၣ်ဒိၣ် လၢလွဲၢ်ကီၢ်, ကယါကီၢ်စဲၣ်, ဖဲလါမ့ၤ 
၂၆ သီလီၤ.  

အ၀ဲဒၣ်စံး၀ဲ, ကယါကီၢ်စဲၣ်ပဒိၣ် ကဟ့ၣ်တၢ်ဆီၣ်ထွဲလၢအလိၣ် 
လၢပှၤဘျၢလီၤစ့အဂီၢ်, လၢအ၀ဲဒၣ်အစိကမီၤဖီလာ်လီၤ.  

"ပှၤမ့ၢ်အဲၣ်ဒိးဘျၢလီၤစ့ဒီး, ပကမၤသကိးတၢ်ဒီး ပှၤလၢမၤတၢ် 
သ့ မၤတၢ်ပၢ လၢကီၢ်စဲၣ်ပဒိၣ်အစိကမီၤအဖီလာ်, ဒ်သိးကဒိးန့ၢ် 
တၢ်ဘျုးတၢ်ဖိှၣ်လၢခံခီယၢ်ပၤအဂီၢ်, ဒီးြတီတၢ်ဘၣ်ဒိဘၣ်ထံးန့ၣ် 
လီၤ." အ၀ဲဒၣ်တဲလီၤတံၢ်၀ဲလီၤ.  

ကီၢ်စဲၣ်ပဒိၣ်ပာ်ဖျါ တၢ်ဘျၢလီၤစ့အခွဲးအယာ် ဘၣ်ထွဲဒီးတၢ်သူၣ် 
တၢ်ဖျး, တၢ်ခူၣ်စၢၢ်ထး, တၢ်ထုးထီၣ်တၢ်ဖိတၢ်လံၤ, တၢ်မၤစ့တၢးတၢ်မၤ, ဒီး ဟိၣ်ထဲလ်ဒီးတမံှၤတၢ်ဟဲဟးတၢ်မၤသနၢၣ်တဖၣ်, ဖဲ 
တၢ်အိၣ်ဖိှၣ်အဆၢကတီၢ်လီၤ.  

အ၀ဲဒၣ်စံးဘၣ်တၢ်အိၣ်ဖိှၣ်လၢ အ၀ဲဒၣ်အဲၣ်ဒိးဆီၣ်ထွဲတၢ်ဆါ န့ဆၢၣ်ဂံၢ်ထံးကံၢ်စီ ဒ်အမ့ၢ်တၢ်ဖိတၢ်လံၤလၢတၢ်တ့၀ံၤဒီးတၢ်ပာ်အ 
လုၢ်အပှ့ၤ, လၢတၢ်ဆါတၢ်ဖိတၢ်လံၤသံသိအလီၢ်လီၤ.  

အ၀ဲဒၣ်စံး၀ဲလၢ အ၀ဲကပျဲပှၤဘျၢလီၤစ့ လၢတၢ်ထုးထီၣ်န့ဆၢၣ်ဂံၢ်ထံးကံၢ်စီ လၢကယါကီၢ်စဲၣ်အပူၤ ဒ်သိးကတ့ထုးထီၣ်တၢ်ဖိတၢ် 
လံၤ ဒီးဆှၢဆါစၢၢ်ထးလၢမီၤခၠံစၢၢ်ထးအပူၤ ဒီးစၢၢ်ထးပူၤလၢအဂၤတဖၣ် ဒ်အမ့ၢ်တၢ်ဖိတၢ်လံၤလၢ တၢ်တ့အီၤ၀ံၤအသိးလီၤ.  

https://www.bnionline.net/en/news/karen-state-needs-recruit-over-1000-teachers-after-upgrading-schools
https://www.bnionline.net/en/news/karen-state-needs-recruit-over-1000-teachers-after-upgrading-schools

"ပအဲၣ်ဒိးဆှၢဆါ စၢၢ်ထးသ့ၣ်တဖၣ်အံၤ ဒ်တၢ်ဖိတၢ်လံၤသံသိအသိးလီၤ. ပှၤတဂၤဂၤလၢအဲၣ်ဒိး ထၢဖိှၣ်စၢၢ်ထးသ့ၣ်တဖၣ်အံၤ ဒီး 
ဟ့ၣ်တၢ်မၤအခွဲးအယာ်လၢကမျၢၢ်အဂီၢ် လၢကီၢ်စဲၣ်၀ဲအံၤအပူၤဒီး, ယအဲၣ်ဒိးဟ့ၣ်အီၤတၢ်ပျဲန့ၣ်လီၤ." ကိတိာ်ခိၣ်ကျၢၢ် စံး၀ဲလီၤ.  

ပှၤဟဲထီၣ်ဒိကနၣ် ကယါကီၢ်စဲၣ်တၢ်ဘျၢလီၤစ့တၢ်အိၣ်ဖိှၣ်တဖၣ်မ့ၢ်၀ဲ, ကီၢ်စဲၣ်ကိတိာ်ခိၣ်ကျၢၢ် အဲလ်ဖီစိၤ, ကိတိာ်ခိၣ်ခံဂၤတဂၤ 
လၢ တၢ်တိာ်ကျဲၤ ဒီးကျိၣ်စ့ဂ့ၢ်၀ီကိတိာ် အူမီၣ်မီၣ်၀့, ကိတိာ်ခိၣ်လၢကယါကီၢ်စဲၣ်ပဒိၣ်, မီၣ်သီဒီးပှၤဘၣ်မူဘၣ်ဒါလၢ ကီၢ်ချၢမီၣ်သီ 
၀ဲၤဒၢးတဖၣ်, ဘျီၣ်ဒိၣ်ခၢၣ်စး, ခီပနံၣ်ကစၢ် ဒီးပှၤမၤစဲးဖီကဟၣ်တၢ်မၤတဖၣ်, ထံရူၢ်ကီၢ်သဲးပၣ်တံၣ်, ပှၤကတိၤတၢ်မုာ်တၢ်ခုၣ်, နီၢ် 
သဘျ့စ့တၢးလၢလွဲၢ်ကီၢ်, ဒီးထံဂုၤကီၢ်ဂၤပှၤသ့ပှၤဘၣ်, ထံဂုၤကီၢ်ဂၤတၢ်ကရၢကရိ, ၀ဲၤကျိၤပှၤဘၣ်မူဘၣ်ဒါ, ဒီးပနံာ်တၢ်မၤကစၢ် 
တဖၣ်လီၤ.  

Link: https://www.bnionline.net/en/news/kayah-state-chief-minister-invites-investment-primarily-tourism-

sector 

ကယါကီၢ်စဲၣ်ပတီၢ်ခိၣ်နၢ် တၢၣ်ပီၣ်သကိးဟီၣ်က၀ီၤတၢ်လဲၤထီၣ်လဲၤထီဒီး KNPP 

Eleven Myanmar, 30 May 2018 

ကယါကီၢ်စဲၣ်ပတီၢ် ပှၤဘၣ်မူဘၣ်ဒါတဖၣ် တၢၣ်ပီၣ်သ ကိး၀ဲဘၣ်ဃး ဟီၣ်က၀ီၤတၢ်လဲၤထီၣ်လဲၤထီ ဒီးကရနံၣ်ဒီကလုာ်တၢ်လဲၤ 
ထီၣ်လဲၤထီပၣ်တံၣ် Karenni National Progressive Party (KNPP), လၢကဘၣ်ဆဲး ဒံး NCA တၢ်အၢၣ်လီၤတယံာ်ဘၣ်, 
ဖဲကယါကီၢ်စဲၣ်ပ ဒိၣ်တၢ်အိၣ်ဖိှၣ်ဘျီၣ်ဒိၣ်, လါမ့ၤ ၂၉ သီ, လွဲၢ်ကီၢ်တၢ်ဆဲး ကျိးမူဒါခိၣ် ခူၤန့ရဲၤ စံး၀ဲလီၤ.  

တၢ်အိၣ်ဖိှၣ်တၢ်ဂ့ၢ်အါဒၣ်တက့ၢ်ဘၣ်ဃး ဟီၣ်က၀ီၤတၢ်လဲၤ 
ထီၣ်လဲၤထီတၢ်ဂ့ၢ်, လွဲၢ်ကီၢ်တၢ်ဆဲးကျိး မူဒါခိၣ်, ခူၤန့ရဲၤ, 
စံး၀ဲလီၤ.  

ဖဲတၢ်အိၣ်ဖိှၣ်အဆၢကတီၢ်, ကရနံၣ်ဒီကလုာ်တၢ်လဲၤထီၣ် 
လဲၤထီပၣ်တံၣ် ပာ်ဖျါ၀ဲတၢ်ကီတၢ်ခဲလၢ တၢ်အိၣ်ဆူၣ်ဆူၣ် 
အိၣ်ချ့ဒီးတၢ်ကူၣ်ဘၣ်ကူၣ်သ့, ဃုာ်ဒီးတၢ်လဲၤထီၣ်လဲၤထီ 
တၢ်ဂ့ၢ်တဖၣ်လီၤ. ပဒိၣ်စံး၀ဲ အ၀ဲသ့ၣ်မၤတၢ်လၢ တၢ်ဟ့ၣ်စိ 
ဟ့ၣ်ကမီၤအီၤအဖီလာ် ဒ်အလီၤပလိာ်ဒီးတၢ်သိၣ်တၢ်သီ 
ဒီးတၢ်ဘျၢတဖၣ်လီၤ. တၢ်တၢၣ်သကိး တၢ်ဂ့ၢ်လၢတၢ်အၢၣ် 

လီၤဒီးပဒိၣ်လၢအပူၤကွံာ်တဖၣ် စ့ၢ်ကီး လီၤ. ခံခီယၢ်ပၤ တၢၣ်ပီၣ်သကိး၀ဲ တၢ်ကပျဲ ကရနံၣ်ဒီကလုာ်တၢ်လဲၤထီၣ်လဲၤထီပၣ်တံၣ်  
အထၢၣ်ပုချၢဆူၣ်ချ့ပှၤမၤတၢ်ဖိ ဒ်သိး က၀ံစိာ်ကသံၣ်ကသီကန့ၢ်န့ၣ်လီၤ.  

တၢ်အိၣ်ဖိှၣ်ဒ်အံၤ တၢ်မၤအီၤတလါတဘျီ ဒီးဘၣ်တၢ်အၢၣ်လီၤအီၤလၢပဒိၣ်ဒီး ကရနံၣ်တၢ်လဲၤထီၣ်လဲၤထီပၣ်တံၣ်ခံဖုလၢာ်လီၤ. 
တၢ်မုာ်တၢ်ခုၣ်ကမံးတံာ်ဒီး ကရနံၣ်တၢ်လဲၤထီၣ်လဲၤထီပၣ်တံၣ် အပူၤကွံာ်ထံၣ်လိာ်အသးဖဲလွဲၢ်ကီၢ်, လါအ့ြဖ့ၣ် ဒီးတၢၣ်သကိး၀ဲ 
တၢ်ဂ့ၢ် တၢ်ကဆဲးစုမုၢ်ကျၢၢ် NCA တၢ်အၢၣ်လီၤ တဆိဖဲအဆိကတၢၢ်လီၤ.  

ခံဖုလၢာ်ထုးထီၣ် တၢ်ဘိးဘၣ်ရၤလီၤသဃဲၤ ဖဲတၢ်အိၣ်ဖိှၣ်၀ံၤအခါလီၤ. တၢ်ဘိးဘၣ်ရၤလီၤအပူၤ ယၢၤထီၣ်၀ဲတၢ်ဂ့ၢ်သၢထံၣ်လၢ 
တၢ်အၢၣ်လီၤသကိး၀ဲလီၤ. တၢ်ဂ့ၢ်သၢထံၣ်တဖၣ်မ့ၢ်၀ဲ, ဟီၣ်က၀ီၤတၢ်ကွၢ်စူၢ်ကယာ် ဒီး JMC, ကီၢ်စဲၣ်ပတီၢ်တၢ်တဲသကိးဘၣ်ဃး 
တၢ်ဂ့ၢ်လၢဘၣ်ထွဲဒီး တၢ်လဲၤတၢ်က့ၤ ဒီးတၢ်ဆဲးကျိးလၢ သုးခံဖုအဘၢၣ်စၢၤ, ဒီးတၢ်အိၣ်ဖိှၣ်ညီနုၢ် လၢကီၢ်စဲၣ်ပဒိၣ်ဒီး ကရနံၣ်တၢ် 
လဲၤထီၣ်လဲၤထီပၣ်တံၣ်အဘၢၣ်စၢၤလီၤ.  

တၢ်မုာ်တၢ်ခုၣ်ခီမၡ့ၣ် ဒီးကရနံၣ်တၢ်လဲၤထီၣ်လဲၤထီပၣ်တံၣ် ရဲၣ်ကျဲၤ၀ဲလၢ ကမၤမုၢ်ဆ့ၣ်မုၢ်ဂီၤအတၢ်အိၣ်ဖိှၣ် ဖဲကံၣ်မဲ, ကီၢ်ကၠီၣ် 
တဲၣ်, လါမ့ၤ ၁၂ သီ, ဘၣ်ဆၣ် တၢ်တကဲထီၣ်ဘၣ်.  

Link: http://www.elevenmyanmar.com/politics/14024 

 

သဲစးဒီး တၢ်ပၢတၢ်ြပး  

 

https://www.bnionline.net/en/news/kayah-state-chief-minister-invites-investment-primarily-tourism-sector
https://www.bnionline.net/en/news/kayah-state-chief-minister-invites-investment-primarily-tourism-sector
https://www.bnionline.net/en/news/kayah-state-chief-minister-invites-investment-primarily-tourism-sector
http://www.elevenmyanmar.com/politics/14024

ကီၢ်ခိၣ်ရံယါ မၤစၢၤဒုးအိၣ်ထီၣ် ကီၢ်ပယီၤသဲစးတၢ်ဂ့ၢ်ဖှိၣ်အကျိၤအကွာ် လၢအသီ 

The Korea Herald, 30 May 2018 

ကီၢ်ခိၣ်ရံယါ တၢ်တ့သဲစးကိတိာ် ဟ့ၣ်နီၤလီၤအစဲးဖီက ဟၣ်တၢ်သ့တၢ်ဘၣ် ဒ်သိးတၢ်ကဒုးအိၣ်ထီၣ် သဲစးတၢ်ဂ့ၢ်ဖိှၣ်အကျိၤအကွာ် 
လၢအသီ လၢကီၢ်ပယီၤအပူၤ, ကိတိာ် တၢ်ကစီၣ်စံး၀ဲဖဲ မုၢ်ယူာ်အနံၤလီၤ.  

ဖဲလါမ့ၤ ၂၄ သီ, ကီၢ်ပယီၤစးထီၣ်ဒုးအိၣ်ထီၣ် ကီၢ်ပယီၤ သဲစးတၢ်ဂ့ၢ်တၢ်ကျိၤအကျိၤအကွာ်, လၢအပျဲကမျၢၢ်ဃု ထံကီၢ်သဲစးတၢ် 
ဂ့ၢတ်ၢ်ကျိၤ ခီဖျိခီဖၠူထၢၣ် ဒီးသုးလီၢ်စဲး တၢ်ပီးတၢ်လီတဖၣ်လီၤ. ကီၢ်ခိၣ်ရံယါ တၢ်တ့သဲစးကိ တိာ် မၤသကိးတၢ်ဒီး ကီၢ်ပယီၤပဒိၣ် 
ဒ်သိးကဒုးအိၣ်ထီၣ် တၢ်အကျိၤအကွာ်, အဆိကတၢၢ်လၢတၢ် 
ဒုးအိၣ်ထီၣ်ဖဲအံၤ, ဒီးတၢ်ကိး၀ဲလၢ ခိၣ်ရံယါဒီကလုာ် သဲစး 
တၢ်ဂ့ၢ်တၢ်ကျိၤ၀ဲၤလီၢ်န့ၣ်လီၤ.  

တၢ်တ့သဲစးကိတိာ်ခိၣ် Kim Oe-sook ဟဲအိၣ်သကိး၀ဲ ကီၢ်ပ 
ယီၤဖဲ လါမ့ၤ ၂၂ တုၤ ၂၄, ဒ်သိးကဟဲထီၣ်ဒိကနၣ် တၢ်စး 
ထီၣ်ဒုးအိၣ်ထီၣ် MLIS အမူး, လၢကီၢ်ပယီၤ ကီၢ်စၢဖှိၣ်ပီၢ်ရီခိၣ် 
ကျၢၢ်၀ဲၤဒၢးမၤ၀ဲန့ၣ်လီၤ.  

"ယသးခုလၢကလံၤထံးခိၣ်ရံယါ မၤအမူဒါသနၢၣ်တခါလၢ 
အမၤစၢၤကီၢ်ပယီၤအတၢ်ကျဲးစၢး လၢကအိးထီၣ်အ၀ဲသ့ၣ်သဲစးအကျိၤလၢကမျၢၢ်အဂီၢ် လၢတၢ်ထံၣ်သ့ကွၢ်ဖျါအပူၤ ဒ်သိးကဟဲ 
စိာ်နုာ်ဂံၢ်ခီၣ်ထံးတၢ်ဆီတလဲ လၢပှၤတ၀ၢအပူၤန့ၣ်လီၤ." Kim စံး ၀ဲဖဲတၢ်အမူးအပူၤ, တၢ်မၤလၢန့ၢ်ပံၠၣ်ဒီၣ်, ကီၢ်ပယီၤ ဖဲလါမ့ၤ 
၂၄ လီၤ.  

တၢ်အကျိၤအကွာ်အသီအပူၤ တၢ်ဟဲစိာ်နုာ်၀ဲသဲစးတၢ်ဂ့ၢ်တၢ်ကျိၤခဲလၢာ် အိၣ်လၢလံာ်စးခိပူၤ ဆူလီကျိၤလီကျဲအက့ၢ်အဂီၤအ 
ပူၤလီၤ. တၢ်အကျိၤအကွာ်သီ တၢ်ကွၢ်နုာ်န့ၢ်သဲစးတၢ်ဂ့ၢ်လံာ်ြတံာ် ၅,၀၀၀, လၢအပၣ်ဃုာ် ထံကီၢ်ဂံၢ်ခီၣ်ထံးသဲစးတၢ်ဘျၢ, တၢ် 
ဘျၢ, တၢ်စံၣ်ညီၣ်ပီတ့တၢ်မၤလၢအပူၤကွံာ်, လံာ်ဟံးဃာ်လၢအပူၤကွံာ် ဒီးမၠူၤနံးစပဲလ်တၢ်ဘျၢတဖၣ်, လၢပှၤကိးဂၤဒဲးလၢ အိၣ် 
ဒီးခီၣ်ဖၠူထၢၣ် ဒီးသုးလီၢ်စဲးတၢ်ပီးတၢ်လီတဖၣ် အဂီၢ်လီၤ. တၢ်ဂ့ၢ်ခဲလၢာ်တၢ်ထၢဖိှၣ်လၢပယီၤကျိာ်ဘၣ်ဆၣ်, တၢ်သိၣ်တၢ်သီ ၃၇၅ 
ခါ အိၣ်စ့ၢ်ကီးလၢ ကိၤလၤ၀ါအကျိာ်လီၤ.  

ပီၢ်ရီခိၣ်ကျၢၢ် စံးစ့ၢ်ကီး၀ဲလၢ တၢ်သိၣ်လိဘၣ်ဃး တၢ်ကဘၣ်သူတၢ်အကျိၤအကွာ်ဒ်လဲၣ်အဂ့ၢ် ကအိၣ်စ့ၢ်ကီးလၢ ကီၢ်ပယီၤလီၢ်ခၢၣ် 
သးပၢြပးကရၢ ပှၤဘၣ်မူဘၣ်ဒါအဂီၢ် ဒီးကီၢ်စဲၣ်ပဒိၣ်အဂီၢ်လီၤ.  

"MLIS အကျိၤအကွာ်လၢအသီ ကမၤညီထီၣ်န့ၢ်ပှၤလၢကဃုဖး သဲစးတၢ်ဂ့ၢ်တၢ်ကျိၤလၢအအါ လၢတၢ်ပာ်လီၤ ခီဖျိပဒိၣ်ဒံၣ်မိၣ် 
ကရ့ၣ်စံၣ်ဖီလ်စံၣ်ကျဲအိးထီၣ်န့ၣ်လီၤ.  

တၢ်ကမၤထွဲထီၣ် MLIS အကျိၤအကွာ်အဂီၢ် တၢ်ဆၢကတီၢ်ကယံာ်၀ဲသၢနံၣ်, စးထီၣ်လၢ ၂၀၁၆, ဒီးတၢ်လၢာ်ဘူၣ်လၢာ်စ့ၤကအိၣ် 
၀ဲ $3.65 million, တၢ်ကတူၢ်လၢာ်အီၤလၢ ခိၣ်ရံယါထံဂုၤကီၢ်ဂၤတၢ်မၤသကိးကရၢ Korea International Cooperation 

Agency, အဂ့ၢ် ကိတိာ်စံး၀ဲလီၤ.  

ကိတိာ်စံး၀ဲ, အဆိကတၢၢ်အ၀ဲဒၣ်ဒုးအိၣ်ထီၣ် တၢ်ရဲၣ်တၢ်ကျဲၤလၢယံာ်ဆၢကတီၢ်ဖဲြကၢးဖဲဘၣ် ၀ံၤဒီးထၢဖိှၣ်ဂၢ်ဖိှၣ်၀ဲ ကီၢ်ပယီၤဂံၢ် 
ခီၣ်ထံးသဲစးဒီးတၢ်ဘျၢတဖၣ် ဒီးစးထီၣ်စူးကါ တၢ်ထုးထီၣ်မၤန့ၢ်သဲစးတၢ်ဂ့ၢ်တၢ်ကျိၤဖဲန့ၣ်န့ၣ်လီၤ.  

အဆိကတၢၢ်တနံၣ် တၢ်ကဟ့ၣ်လီၤ စဲးဖီကဟၣ်တၢ်သ့ၣ်ညါတၢ်ဆီၣ်ထွဲ, ဒီးသိၣ်လိကီၢ်ပယီၤပဒိၣ် ပှၤဘၣ်မူဘၣ်ဒါတဖၣ် ဒ်အသိး 
အ၀ဲသ့ၣ်ကသူတၢ်အကျိၤအကွာ်လၢအကစၢ်ဒၣ်၀ဲကသ့အဂီၢ်, အ၀ဲဒၣ်စံး၀ဲလီၤ.  
 

တၢ်တ့သဲစးကိတိာ် စံး၀ဲလၢ အ၀ဲဒၣ်ရဲၣ်ကျဲၤစ့ၢ်ကီးလၢ ကမၤသကိးတၢ်ဒီးထံကီၢ်လၢအဂၤ လၢအသးစဲခိၣ်ရံယါ ဒီကလုာ်သဲတၢ် 
ဂ့ၢ်တၢ်ကျိၤ၀ဲၤလီၢ် Korea’s National Law Information Center တဖၣ်လီၤ.   

Link: http://www.koreaherald.com/view.php?ud=20180529000697 

 

ဟီၣ်ခိၣ်ကပံာ် ဒီးတၢ်စုလီၢ်ခီၣ်ခိၣ် 

 
တၢ်ဟ့ၣ်ကဒါက့ၤ စကဲကီၢ်ဒိၣ်ပှၤမၤစံာ်ဖိဟီၣ်ခိၣ် ၄,၉၀၀ အ့ခၢၣ်ဘျဲၣ် 

The Global New Light of Myanmar, 17 May 2018 

ဟီၣ်ခိၣ်လီၢ်လၢတၢ်ဟံးန့ၢ်ဆူၣ် တၢ်က့ၤဟ့ၣ်ကဒါက့ၤ အကစၢ်ခီၣ်ထံးခီၣ်ဘိ ဖဲတၢ်အမူးလၢတၢ်မၤအီၤမဟါတနံၤ ဖဲကဲၤဘလူ 
စကဲကီၢ်ဒိၣ်, မ့ၢ်သၢဘျီတဘျီလၢတၢ်မၤအီၤ အပူၤကွံာ်စှၤနွံအတီၢ်ပူၤလီၤ. ဟီၣ်ခိၣ်လီၢ်လၢတၢ်ဟံးန့ၢ်ဆူၣ် ၄,၉၃၂ အ့ခၢၣ်, တၢ် 
က့ၤဟ့ၣ်ကဒါက့ၤ ပှၤမၤစံာ်ဖိ ၅၂၈ ဂၤ, မ့ၢ်ဟီၣ်ခိၣ်လီၢ်လၢတၢ် ဟံးန့ၢ်ဆူၣ် အအါကတၢၢ်သၢဘျီတဘျီ လၢတၢ်က့ၤဟ့ၣ်လီၤ လၢ 
ကီၢ်စဲၣ်ဒီးကီၢ်ဒိၣ်တဖၣ်အကျါ, အဂ့ၢ် ကီၢ်ခိၣ်ခံဂၤတဂၤ အူဟဲ နရ့ၣ်ဘဲၤထံယိ, လၢအမ့ၢ် လီၢ်ခၢၣ်သးကမံးတံာ်ဘၣ်ဃး တၢ်ကွၢ် 

ကဒါက့ၤ စံာ်လီၢ်လၢတၢ်ဟံးန့ၢ်ဆူၣ် ဒီးဟီၣ်ခိၣ်လီၢ်လၢအဂၤ ပှၤပၢၤလီၢ်ဆ့ၣ်နီၤ, စံး၀ဲလီၤ.  

ကီၢ်ခိၣ်ခံဂၤတဂၤစံး၀ဲ, ၀ဲၤကျိၤ, ခပီနံၣ်, ဒီးနီၢ်သဘျ့ပနံာ်တၢ်မၤတဖၣ် တၢ် 
နီၤလီၤအ၀ဲသ့ၣ်ဟီၣ်ခိၣ်လီၢ် ဒီးတၢ်ကလ့ကလၢ လၢအ၀ဲသ့ၣ်တၢ်တိာ်ကျဲၤ 
အဂီၢ် လၢအပၣ်ဃုာ် တၢ်တ့ထီၣ်ကျဲ မုၢ်ကျဲဘိ, ဒီးတၢ်ဆီလီၤပာ်လီၤတၢ်လိၣ်, 
ဒီးတၢ်သူၣ်တၢ်ဖျးကျီးတဖၣ်, ဘၣ်ဆၣ်လၢသုးမုၢ်ဒိၣ်တခီ, ခီဖျိတၢ်ဂ့ၢ်တၢ်ကျိၤ 
အကလုာ်ကလုာ်အဃိ, ဟံးန့ၢ်ဆူၣ်၀ဲပှၤစံာ်လီၢ်, ဒီးကဲထီၣ်တၢ်အၡူ လၢက 
မျၢၢ်အဂီၢ်လီၤ.  

အ၀ဲဒၣ်စံး၀ဲ, ကရၢလၢဘၣ်ထွဲတဖၣ် ပာ်လီၤဖီလ်စံၣ်, ကွၢ်ကဒါက့ၤ၀ဲ, ဒီး 
ဟ့ၣ်လီၤကဒါက့ၤ ဟီၣ်ခိၣ်လီၢ်လၢတၢ်ဟံးန့ၢ်ဆူၣ် ဆူအကစၢ်အခီၣထ်ံးခီၣ်ဘိ 
အိၣ်န့ၣ်လီၤ. ကီၢ်ခိၣ်ခံဂၤတဂၤစံး၀ဲ, ကိတိာ်ခိၣ်ခံဂၤတဂၤ လၢကီၢ်စၢဖှိၣ်ပ 
တီၢ် ကရၢထီၣ်အသးလၢပှၤလွံၢ်ဖု ဒ်သိးကကွၢ်သမံးသမိး ဟီၣ်ခိၣ်လီၢ်လၢတၢ် 
ဟံးန့ၢ်ဆူၣ် ဒီး လဲၤကွၢ်ပျီပူၤအတၢ်အိၣ်သး လၢကီၢ်စဲၣ်ဒီးကီၢ်ဒိၣ်ပတီၢ်တဖၣ် 

လီၤ. အ၀ဲဒၣ်စံး၀ဲလၢ, ကီၢ်စၢဖိှၣ်ကျဲးစၢး ဒ်သိးကဒုးအိၣ်ထီၣ် တၢ်မၤစံာ်ခီထရဲး လၢပှၤမၤစံာ်ဖိအဂီၢ်, လၢကသူၣ်ဖျး, ဘိၣ်ထီၣ်စၢ 
ထီၣ် ဒီးပှ့ၤ ဆါအ၀ဲသ့ၣ်အတၢ်ဟးထီၣ်န့ၣ်လီၤ.  

ကီၢ်ခိၣ်ခံဂၤတဂၤ သဆၣ်ထီၣ်ဟီၣ်က၀ီၤကမျၢၢ်တဖၣ်ဒ်သိး ကဆဲးလီၤအ၀ဲသ့ၣ်ဟီၣ်ခိၣ် အိၣ်ကလီ ဒီးဟီၣ်ခိၣ်စီထံ ဖဲအ၀ဲသ့ၣ်ကီၢ် 
စဲၣ် မ့တမ့ၢ် ကီၢ်ဒိၣ်ဒၣ်၀ဲစုာ်စုာ် ကမံးတံာ်ဘၣ်ဃး တၢ်ကွၢ်ပၢဆှၢ ဟီၣ်ခိၣ်အိၣ်ကလီ, အိၣ်လီၤပျီ, ဒီးဟီၣ်ခိၣ်စီထံ န့ၣ်လီၤ. အ၀ဲဒၣ် 
စံး၀ဲလၢ, အ၀ဲသ့ၣ်မ့ၢ်ဆဲးလီၤအဟီၣ်ခိၣ်လီၢ်န့ၣ်ဒီး, ဖဲသူၣ်ဖျးတၢ်ဟးထီၣ် ဟဲဂၢၢ်ဟဲကျၢၤထီၣ်ခဲကၢာ်, အ၀ဲသ့ၣ်ဟီၣ်ခိၣ်အလီၢ် တၢ် 
ကဆီတလဲဆူ စံာ်လီၢ်, အဂ့ၢ် စံာ်လီၢ်တၢ်သိၣ်တၢ်သီအပူၤ စံး၀ဲန့ၣ်လီၤ.  

Link: https://issuu.com/myanmarnewspaper/docs/17_may_18_gnlm 

 

တၢ်မုာ်တၢ်ခုၣ် ဒီးတၢ်ဃူလိာ်ဖိးလိာ်က့ၤ 

 

ကရၢဆဲးစုမုၢ်ကျၢၢ်တၢ်ပတုာ်တၢ်ဒုးတၢ်ခးအတၢ်အၢၣ်လီၤ တကတီၤအသးလၢ တၢ်မုာ်တၢ်ခုၣ်တၢ်အိၣ်ဖှိၣ်သၢဘျီတဘျီ 
အဂီၢ် 

Eleven Myanmar, 21 May 2018 

ကလုာ်ဒူၣ်ဖီၣ်စုက၀ဲၤကရူၢ် လၢအဆဲးစုမုၢ်ကျၢၢ်လၢ ကီၢ်ဒီတဘ့ၣ်တၢ်ပတုာ်တၢ်ဒုးတၢ်ခး အတၢ်အၢၣ်လီၤ Nationwide Ceasefire 

Agreement (NCA) တဖၣ် တအိၣ်ကတီၤအသးလၢ ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ် သၢဘျီတဘျီအဂီၢ်ဒံးဘၣ်, မ့ၢ်ဒၣ်လဲာ်ကီၢ်ပဒိၣ် 

http://www.koreaherald.com/view.php?ud=20180529000697
https://issuu.com/myanmarnewspaper/docs/17_may_18_gnlm

ဒီးထံရူၢ်ကီၢ်သဲးပၣ်တံၣ် အတၢ်ရဲၣ်တၢ်ကျဲၤလၢ ကမၤ၀ဲဖဲတလါညါအံၤကတၢၢ်လီၤ, အဂ့ၢ် စီၤထ့ လၢအမ့ၢ်ပှၤနဲၣ်တၢ်ခိၣ်ကျၢၢ်လၢ 
ထံကီၢ်ပှၤကူၣ်လိာ်တၢ်၀ဲၤဒၢးကိတိာ်, စံး၀ဲလီၤ.  

တၢ်အိၣ်ဖိှၣ်အိၣ်၀ဲလၢ ကီၢ်ပဒိၣ်ခၢၣ်စးဒီး ကရူၢ်ဆဲး NCA တၢ်အၢၣ်လီၤတဖၣ် ဖဲဒီကလုာ်တၢ်ဃူလိာ်ဖိးလိာ်က့ၤ ဒီးတၢ်မုာ်တၢ်ခုၣ် 
၀ဲၤလီၢ် ဖဲန့ၢ်ပံၠၣ်ဒီၣ်, လါမ့ၤ ၁၈ ဒီး ၁၉ ဒ်သိးကတၢၣ်ပီၣ်သကိးဘၣ်ဃး တၢ်ကမၤတၢ်မုာ်တၢ်ခုၣ်တၢ်အိၣ်ဖိှၣ်သၢဘျီတဘျီ, ဒ်တၢ် 
သ့ၣ်နံၤဖးသီအသိး, ဘၣ်ဆၣ်တၢ်တန့ၢ် တၢ်အၢၣ်လီၤသကိးဘၣ်န့ၣ်လီၤ.  

"ကီၢ်ပဒိ်ၣ်လၢအကစၢ်ဒၣ်၀ဲတပၤ ကတီၤအသးလၢ တၢ်မုာ်တၢ်ခုၣ်တၢ်အိၣ်ဖိှၣ်လၢကဟဲတလါအံၤလီၤ. ထံရူၢ်ကီၢ်သဲးပၣ်တံၣ်တ 
ဖၣ်စ့ၢ်ကီး ကတီၤအသးလီၤ. ကလုာ်ဒူၣ်ဖီၣ်စုက၀ဲၤကရၢတဖၣ် စံးဘၣ်ပှၤလၢ အ၀ဲသ့ၣ်ကစံးဆၢကဒါက့ၤ၀ဲ ဖဲမုၢ်ဆ့ၣ်မုၢ်ဂီၤတၢ် 
အိၣ်ဖိှၣ်၀ံၤတခါအလီၢ်ခံလီၤ. အဃိဒီး, ပတၢၣ်ပီၣ်သကိးတၢ်ဂ့ၢ်အံၤ ဖဲမုၢ်ဆ့ၣ်မုၢ်ဂီၤတၢ်အိၣ်ဖိှၣ်အဆၢကတီၢ်လီၤ. ဘၣ်ဆၣ်, အ၀ဲ 
သ့ၣ်တကတီၤအသးဒံးဘၣ်. အဃိဒီး, ပမၤတၢ်အိၣ်ဖိှၣ်ဖးဒိၣ် ဖဲလါတဘ့ၣ်အံၤလၢာ်, တသ့ဒံးဘၣ်." စီၤထ့စံး၀ဲလီၤ.  

၂၁ ယၤဖိှၣ် ပ့ၢ်လိၢ်တၢ်အိၣ်ဖိှၣ်, ဘၣ်တၢ်သ့ၣ်ညါစ့ၢ်ကီးအီၤဒ် ကီၢ်စၢဖှိၣ်တၢ်မုာ်တၢ်ခုၣ်တၢ်အိၣ်ဖိှၣ်, တၢ်ကဘၣ်မၤအီၤတနံၣ်ခံဘျီ 
လီၤ. သနာ်က့, တၢ်မၤအီၤခံဘျီတဘျီ လၢအပူၤကွံာ်တနံၣ်ဘျဲၣ်လီၤ.  

Link: http://www.elevenmyanmar.com/politics/13954  

 
ကီၢ်ပယီၤသုးမုၢ်, ကညီဒီကလုာ်စၢဖှိၣ်ကရၢ ပာ်လီၤမုၢ်နံၤမုၢ်သီလၢ တၢ်အိၣ်ဖှိၣ်အဂီၢ် 

Myanmar Times, 22 May 2018 

ကီၢ်ပယီၤသုးမုၢ်ခိၣ်နၢ် ဒီးကညီဒီကလုာ်စၢဖိှၣ်ကရၢ လၢတၢ်ထီဒုၣ်ဒါဟီၣ်က၀ီၤ ဖၣ်ပူၣ်ကီၢ်ဆၣ်, ကညီကီၢ်စဲၣ် ကဘၣ်ပာ်လီၤဒံးမုၢ် 
နံၤမုၢ်သီလၢတၢ်အိၣ်ဖိှၣ်အဂီၢ် ဒ်သိးကမၤကတၢၢ်ကွံာ်တၢ်ဒုးလၢဟီၣ်က၀ီၤအပူၤ, မ့ၢ်ဒၣ်လဲာ်ကီၢ်ပဒိၣ်ပတုာ်ကွံာ်တၢ်တ့ထီၣ်ကျဲမုၢ် 
လၢကညီဖီၣ်စုက၀ဲၤကရူၢ်ထီဒါ၀ဲတဲာ်တဲာ်န့ၣ်လီၤ.  

ကီၢ်ပယီၤတၢ်ဒီသဒၢ၀ဲၤကျိၤ သုးမုၢ်အခိၣ်, သုးခိၣ်ကျၢၢ်မ့အီၣ်လဲၢ် ဟ့ၣ်လီၤတၢ်ကလုၢ်လၢတၢ်ကပတုာ်တၢ်တ့ထီၣ်ကျဲမုၢ်ဖဲ လၢၢ်မုၢ်ပျီ 
ဒီးခ့ပူၤသ၀ီ, ဖၣ်ပူၣ်ဟီၣ်က၀ီၤ, ဖဲအ၀ဲဒၣ်အိၣ်ဖိှၣ်ဒီးကညီဒီကလုာ်စၢဖိှၣ်ကရၢ ကရၢခိၣ် သုးခိၣ်ကျၢၢ် စီၤမူၤတူစ့ဖိ ဖဲန့ၢ်ပံၠၣ်ဒီၣ်, မုၢ် 
လ့ၢ်ဧိၤနံၤ, ၀ံၤအလီၢ်ခံလီၤ.  

တၢ်စးထီၣ်တ့ကဒါက့ၤကျဲမုၢ်တၢ်တိာ်ကျဲၤ ဖဲလါမးၡး ဒုးအိၣ်ထီၣ်တၢ်ဘၣ်ဂံာ်ဂူာ်လၢ ကညီဒီကလုာ်စၢဖိှၣ်ကရၢ သုးအဒ့ ကညီဒီ 
ကလုာ်တၢ်ထူၣ်ဖျဲးသုးမုၢ်ဒိၣ် ဒီးကီၢ်ပယီၤသုးမုၢ်အဘၢၣ်စၢၤ လၢဒုးစံၣ်မံှဟးဖျိးသ၀ီဖိ ၅,၀၀၀ ဂၤလၢဟီၣ်က၀ီၤအပူၤန့ၣ်လီၤ.  

"ပကျဲၤပာ်လၢ ပကထံၣ်လိာ်သးဒီးသုးက့ခိၣ်နၢ်လၢကီၢ်အသုးမုၢ် ဒီးကညီဒီကလုာ်စၢဖိှၣ်ကရၢ ကညီဒီကလုာ်တၢ်ထူၣ်ဖျဲးသုးမုၢ်ဒိၣ် 
ဘၣ်ဆၣ် ပတပာ်လီၤဘၣ်ဒံးမုၢ်နံၤမုၢ်သီဘၣ်, ပတဲသကိးဘၣ်အဖၢလီၤ." အူစွ့ၤခါ, လၢအမ့ၢ်နဲၢ်ရွဲၣ်ခိၣ်ကျၢၢ်လၢ ကီၢ်အသုးမုၢ် တၢ် 
ကွၢ်စူၢ်ကယာ်တၢ်ပတုာ်တၢ်ဒုးတၢ်ခး ကမံးတံာ်သဃဲၤ Joint Monitoring Ceasefire (JMC-U) committee စံး၀ဲလီၤ.  

ကညီဒီကလုာ်စၢဖိှၣ်ကရၢ ဆဲးစုမုၢ်ကျၢၢ် တၢ်ပတုာ်တၢ်ဒုးတၢ်ခးအတၢ်အၢၣ်လီၤ ဒီးကီၢ်စဲၣ်ဒီးဒီကလုာ်ပတီၢ်ပဒိၣ် ဖဲ ၂၀၁၂, တၢ် 
ဟ့ၣ်လီၤအသးလၢ တၢ်မုာ်တၢ်ခုၣ်ဒီး ဒီကလုာ်တၢ်ဃူလိာ်ဖိးလိာ်က့ၤအဂီၢ် ဖဲ ၂၀၁၅, ဒီး NCA အတၢ်အၢၣ်လီၤဖဲ ၂၀၁၅ လီၤ.  

Link: https://www.mmtimes.com/news/tatmadaw-knu-yet-set-date-meeting.html 

 

 

 

 

 

http://www.elevenmyanmar.com/politics/13954
https://www.mmtimes.com/news/tatmadaw-knu-yet-set-date-meeting.html

ကီၢ်ပဒိၣ်ပာ်အမဲာ်လၢ ကမၤတၢ်မုာ်တၢ်ခုၣ်တၢ်အိၣ်ဖှိၣ်ဖဲလါယူၤ 

DVB, 24 May 2018 

ကီၢ်ပယီၤပဒိၣ် ပညိၣ်၀ဲလၢကမၤ ကီၢ်စၢဖိှၣ်တၢ်မုာ်တၢ်ခုၣ်တၢ်အိၣ်ဖိှၣ်သၢဘျီတဘျီ ဖဲလါယူၤအပူၤ, အဂ့ၢ် ထံကီၢ်ပှၤကူၣ်လိာ်တၢ် 
၀ဲၤဒၢး ပှၤနဲၣ်တၢ်ခိၣ်ကျၢၢ်, စီၤထ့ စံး၀ဲလီၤ.  

 ဖဲအကတိၤတၢ်ဖဲ တၢ်ထံၣ်လိာ်သးဒီးတၢ်ကစီၣ်သန့ ဖဲန့ၢ်ပံၠၣ်ဒီၣ် မဟါ တနံၤ, စီၤထ့စံး၀ဲလၢ ဖဲမုၢ်ဆ့ၣ်မုၢ်ဂီၤတၢ်ထံၣ်လိာ်သးဒီး 
ကလုာ်ဒူၣ်ဖီၣ် စုက၀ဲၤကရၢ, လါမ့ၤ ၂၈-၃၀ အဆၢကတီၢ်, ကီၢ်ပဒိၣ်ခၢၣ်စးကပာ်ဖျါ တၢ်မုၢ်လၢ်လၢတၢ်ကစးထီၣ်မၤကဒါက့ၤ 
တၢ်မုာ်တၢ်ခုၣ်တၢ်တဲသကိး, လၢပှၤအါဂၤကိး၀ဲလၢ ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ်န့ၣ်လီၤ.  

"ပရဲၣ်ကျဲၤမုၢ်ဆ့ၣ်မုၢ်ဂီၤအတၢ်အိၣ်ဖိှၣ်ဒီး ကလုာ်ဒူၣ်ဖီၣ်စုက၀ဲၤကရၢ ခံဘျီ 
ဖဲလါမ့ၤ ၂၈, ၂၉, ဒီး ၃၀, ဒီးပမုၢ်လၢ်လၢ ပကအိၣ်ဒီး တၢ်ခွဲးတၢ်ယာ်လၢပ 
ကဆှၢနုာ်တၢ်ကစးထီၣ်မၤကဒါက့ၤတၢ်အိၣ်ဖိှၣ်, ကမ့ၢ်သ့ၣသ့်ၣ်ဖဲလါယူၤအ 
ပူၤလီၤ," အဂ့ၢ် စီၤထ့စံး၀ဲလီၤ.  

"ပပာ်လီၤမုၢ်နံၤမုၢ်သီလီာ်တံၢ်လီၤဆဲးဒု တအိၣ်ဒံးဘၣ်, ဘၣ်ဆၣ်ပကကျဲးစၢး 
မၤကဲထီၣ်အီၤဖဲလါယူၤအပူၤလီၤ." 

အပူၤကွံာ် ကီၢ်ပဒိၣ်ခၢၣ်စၢး ဆ့ၣ်နီၤတဲသကိးတၢ်ဒီးကလုာ်ဒူၣ်ကရူၢ်ဖဲ လါ 
နိၣ၀့်ဘၢၣ် ဖဲတၢ်အၢၣ်လီၤသကိး၀ဲလၢ တၢ်ကမၤသၢဘျီတဘျီတၢ်မုာ်တၢ်ခုၣ် တၢ်အိၣ်ဖိှၣ်ဖဲ ၂၀၁၈ အခီၣ်ထံး, ဘၣ်ဆၣ်တၢ်ရဲၣ်တၢ် 
ကျဲၤတကဲထီၣ်ဘၣ်.  

ကီၢ်စၢဖှိၣ်တၢ်မုာ်တၢ်ခုၣ်တၢ်အိၣ်ဖိှၣ် မ့တမ့ၢ် ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ် တၢ်စးထီၣ်မၤအီၤဖဲလါအီကူး ၂၀၁၆ လီၤ. ဖဲခံဘျီတ 
ဘျီတၢ်အိၣ်ဖိှၣ်ဖဲလါ မ့ၤ ၂၀၁၇ အဆၢကတီၢ်, ခၢၣ်စးတဖၣ်အၢၣ်လီၤ ဆဲးစုမုၢ်ကျၢၢ်၀ဲဂံၢခ်ီၣ်ထံး သန ူ၃၇ ထံၣ် လၢကီၢ်စၢဖိှၣ်တၢ်မုာ် 
တၢ်ခုၣ်တၢ်အၢၣ်လီၤအပူၤန့ၣ်လီၤ.  

Link: http://dvbno.ga/news/govt-sets-sights-on-june-for-peace-conference/80964 

 

ကီၢ်ပယီၤသုးမုၢ်ဒိၣ် စးထီၣ်ထုးကဒါက့ၤအသး လၢဖၣ်ပူၣ်ကီၢ်ရ့ၣ်, ကညီကီၢ်စဲၣ် 

Mizzima, 26 May 2018 

ကညီဒီကလုာ်စၢဖိှၣ်ကရၢ အပှၤကတိၤတၢ်ပၢ, သုးခိၣ်ကျၢၢ်ဖိ စီၤအါစဲးဖိ စံးဘၣ် Mizzima တၢ်ကစီၣ်လၢ ကီၢ်ပဒိၣ်အသုးလၢ ဆီ 
လီၤအသးဖဲ ဖၣ်ပူၣ်ကီၢ်ရ့ၣ် လၢတၢ်တ့ထီၣ်ကျဲမုၢ်အဂီၢ်, စးထီၣ်ထုးကွံာ်အသး လၢဟီၣ်က၀ီၤန့ၣ်လီၤ.  

ကညီဒီကလုာ်စၢဖိှၣ်ကရၢ လၢဘၣ်တၢ်တီခိၣ်ရိၣ်မဲအီၤလၢ ကရၢခိၣ်စီၤမူၤ 
တူစ့ဖိ ထံၣ်လိာ်အသးဒီး ကီၢ်ပယီၤသုးမုၢ်ခိၣ်ကျၢၢ် သုးခိၣ်ကျၢၢ်မ့ အီၣ်လဲၢ်ဖဲ 
လါမ့ၤ ၁၇ သီ, ဖဲန့ၢ်ပံၠၣ်ဒီၣ်, ဒီးလၢတၢ်အၢၣ်လီၤလၢ တၢ်မၤန့ၢ်ဖဲတၢ်အိၣ်ဖိှၣ် 
အဖီခိၣ်, ကီၢ်ပဒိၣ်အသုးကထုးကွံာ်အသး လၢဟီၣ်က၀ီၤအပူၤန့ၣ်လီၤ. ယ 
ဆိမိၣ်လၢ သုးသ့ၣ်တဖၣ်အံၤ တယံာ်ဘၣ်ကထုး ကွံာ်အသးလီၤ. ဘၣ်ဆၣ် 
ယနၢ်ပၢၢ်လၢအခဲအံၤ အ၀ဲသ့ၣ်တထုးကွံာ်အသးဒံးဘၣ်, သနာ်က့သုးတနီၤ 
နီၤသုးကဒါက့ၤအသးလံလီၤ."  .  

သုးခိၣ်ကျၢၢ်ဖိ စီၤအါစဲးဖိစံး၀ဲ, ဘၣ်ဃးတၢ်ဂ့ၢ်အံၤ, ""ပနၢ်ဟူလၢပှၤသ၀ီ ဖိ 
တနီၤနီၤ က့ၤကဒါက့ၤဆူအဟံၣ်လံ ဘၣ်ဆၣ်ယတသ့ၣ်ညါကဆူးကတံာ် 

ဘၣ်.  

http://dvbno.ga/news/govt-sets-sights-on-june-for-peace-conference/80964

ကီၢ်ပယီၤသုးမုၢ် ဆိကတီၢ်၀ဲတၢ်တ့ထီၣ်ကျဲမုၢ်ဖဲဖၣ်ပူၣ် တစိၢ်တလီၢ်, ဒီးတၢ် သ့ၣ်ညါဘၣ်၀ဲလၢ တုၤမ့ၢ်အ၀ဲသ့ၣ်မၤတၢ်နၢ်ပၢၢ်ဒီးဟီၣ် 
က၀ီၤကမျၢၢ်တဖၣ်၀ံၤ အ၀ဲသ့ၣ်ကစးထီၣ်ကဒီးအတၢ်မၤန့ၣ်လီၤ.  

Link: http://www.mizzima.com/news-domestic/gov%E2%80%99t-troops-start-withdrawing-hpapun-district-

kayin-state 

 

တၢ်ဂ့ၢ်လၢအဂုၤဂၤ 

 

ကညီစဲးဖီကဟၣ်ဟီၣ်က၀ီၤတၢ်လဲၤထီၣ်လဲၤထီ ဘၣ်တၢ်မၤယံာ်မၤနီၢ်အီၤ ခီဖျိပှၤဘျၢလီၤစ့ဖိ ခိးဆါဟီၣ်ခိၣ်အဃိ 

Myanmar Times, 23 May 2018 

ဖၣ်အၣ်စဲးဖီကဟၣ်ဟီၣ်က၀ီၤ တၢ်လဲၤထီၣ်လဲၤထီလၢကညီကီၢ်စဲၣ်, လဲၤအသးကဘဲးမ့ၢ်လၢ ပှၤမၤတၢ်လဲၤထီၣ်လဲၤထီတနီၤ 
တမၤလဲၤထီၣ်လဲၤထီဟီၣ်က၀ီၤဘၣ်အဃိလီၤ, အဂ့ၢ် အူစိလဲၢ်, လၢအမ့ၢ်ကညီကီၢ်စဲၣ် လီမ့ၣ်အူဒီးစဲးဖီကဟၣ်ကိတိာ်ခိၣ်, စံး၀ဲ 
လီၤ.  

"ပှၤပှ့ၤတၢ်ဖိတနီၤလၢအပှ့ၤဟီၣ်ခိၣ်လီၢ် လၢစဲးဖီကဟၣ်ဟီၣ်က၀ီၤအပူၤ လၢကဆါက့ၤ၀ဲအဂီၢ် ဒီးတမ့ၢ်လၢကမၤလဲၤထီၣ်လဲၤ 
ထီ၀ဲအဂီၢ်ဘၣ်လီၤ. မ့ၢ်လၢတၢ်န့ၣ်အဃိ, ပှၤလၢအဲၣ်ဒိးဘျၢလီၤစ့နီၢ်နီၢ်တဖၣ် ပှ့ၤဟီၣ်ခိၣ်လီၢ်လၢအလီၢ်ဘၣ်လၢပနံာ်တၢ်မၤအဂီၢ် 
တသ့ဘၣ်လီၤ." အူစိလဲၢ်, စံး၀ဲလီၤ.  

အ၀ဲဒၣ်စံးဒံး၀ဲလၢ, တၢ်သူၣ်လီၤဆီလီၤလၢအလိၣ် လၢတၢ်ဖံးတၢ်မၤအဂီၢ် တၢ်ဆီလီၤပာ်လံလီၤ. "ကျဲမုၢ်ကျဲဘိ, လီမ့ၣ်အူ ဒီးဟီၣ် 
ခိၣ်လီၢ်က၀ီၤတဖၣ် တၢ်ဟ့ၣ်လီၤဖဲစဲးဖီကဟၣ်ဟီၣ်က၀ီၤအပူၤလီၤ, ဘၣ်ဆၣ် တၢ်လဲၤထီၣ်လဲၤထီတၢ်မၤ တစးထီၣ်ဒံးအသးဘၣ် 
မ့ၢ်လၢ, ဟီၣ်ခိၣ်ကစၢ်လၢခဲအံၤတဖၣ် ခိးဆါဟီၣ်ခိၣ် ခိး၀ဲလၢဟီၣ်ခိၣ်ပှ့ၤကထီၣ်, တမ့ၢ်လၢတၢ်လဲၤထီၣ်လဲၤထီအဂီၢ်ဘၣ်." အ၀ဲဒၣ် 
စံး. 

ကညီကီၢ်စဲၣ်မ့ၢ် ကီၢ်စဲၣ်လၢအပျဲစဲးဖီကဟၣ်ဟီၣ်က၀ီၤ တလိၣ်ဟ့ၣ်တၢ်ခိတၢ်သွဲ ပၢၢ်တုၤလၢနွံနံၣ်လီၤ.  

ဖၣ်အၣ်စဲးဖီကဟၣ်ဟီၣ်က၀ီၤ တၢ်ဒုးအိၣ်ထီၣ်အီၤစးထီၣ် ၂၀၁၄ ဒီးဟီၣ်ခိၣ်လီၢ်အလဲၢ်အိၣ်၀ဲ ၉၆၉ အ့ခၢၣ်လီၤ. တုၤလၢအခဲအံၤ, 
ပှၤဘျၢလီၤစ့လၢ ဟီၣ်ကီၣ် ဒီးကီၢ်ကၠီၣ်တဲၣ်တဖၣ် စးထီၣ်အိးထီၣ်စဲးတၢ်မၤလီၢ် တ့ထုးထီၣ်၀ဲ သ့ၣ်ဘ့ၣ်ဘၣ်ဖိှၣ်ကထၢသး ဒီး၀ၣ် 
တၢ်ဖိတၢ်လံၤတဖၣ် ဖဲဟီၣ်က၀ီၤအပူၤလီၤ. ခီပနံၣ်တ့ထုးထီၣ်တၢ်ကူတၢ်ကၤတဖၣ် အိးထီၣ်၀ဲစဲးတၢ်မၤလီၢ်လၢတၢ်လီၢ်၀ဲအံၤ အါ 
မးစ့ၢ်ကီးလီၤ.  

"အခဲအံၤပကဆါန့ၢ်ဟီၣ်ခိၣ်လီၢ် လၢပှၤဘျၢလီၤစ့နီၢ်နီၢ်တဖၣ်လီၤ. ပှၤဘျၢလီၤစ့တဖၣ်အံၤ မ့ၢ်တမၤလဲၤထီၣ်လဲၤထီတၢ်တိာ်ကျဲၤ 
လၢတၢ်ဆၢကတီၢ်လၢတၢ်သ့ၣ်နံၤဖးသီ၀ဲအတီၢ်ပူၤဘၣ်ဒီး ပကဟံက့ၤဟီၣ်ခိၣ်လီၢ်န့ၣ်လီၤ." အ၀ဲဒၣ်စံး.  

ကညီကီၢ်စဲၣ်ပဒိၣ် ကမၤအါထီၣ်ထံဒီးလီမ့ၣ်အူတၢ်လိၣ် လၢခီပနံၣ်လၢဟူးဂဲၤမၤတၢ်လၢ စဲးဖီကဟၣ်ဟီၣ်က၀ီၤပူၤတဖၣ်အဂီၢ် 
လီၤ. "ပမၤန့ၣ်အ၀ဲသ့ၣ်တၢ်လိၣ်မ့ၢ်လၢလီၢ်ဒီး, ပှၤဘျၢလီၤစ့တဖၣ်ကဟဲ၀ဲလီၤ." အူစိလဲၢ်, စံး၀ဲလီၤ.  

ဖၣ်အၣ်စဲးဖီကဟၣ်ဟီၣ်က၀ီၤ တမ့ၢ်တၢ်လီၢ်ထဲတခါလၢ ဘၣ်ကွၢ်ဆၢၣ်မဲာ်ဒီးတၢ်လဲၤသးကဘဲး မ့ၢ်လၢပှၤခိးဆါဟီၣ်ခိၣ်လီၢ်အဃိ 
လီၤ. စဲးဖီကဟၣ်ဟီၣ်က၀ီၤခံခါတခါလၢ မၠး၀တံၣ်, ကညီကီၢ်စဲၣ်, စ့ၢ်ကီး ဘၣ်ကွၢ်ဆၢၣ်မဲာ်ဒီး တၢ်ဂ့ၢ်ကီတမံၤဃီလီၤ. စဲးတၢ်မၤ 
လီၢ်လၢအိးထီၣ်မၤတၢ်လၢ မၠး၀တံၣ်စဲးဖီကဟၣ်ဟီၣ်က၀ီၤပူၤ အခဲအံၤအိၣ်ထဲလွံၢ်ဖျၢၣ်လီၤ.  

Link: https://www.mmtimes.com/news/development-kayin-industrial-zones-delayed-speculative-
investors.html 

 

http://www.mizzima.com/news-domestic/gov%E2%80%99t-troops-start-withdrawing-hpapun-district-kayin-state
http://www.mizzima.com/news-domestic/gov%E2%80%99t-troops-start-withdrawing-hpapun-district-kayin-state
https://www.mmtimes.com/news/development-kayin-industrial-zones-delayed-speculative-investors.html
https://www.mmtimes.com/news/development-kayin-industrial-zones-delayed-speculative-investors.html

ကိတိာ်ပာ်လီၢ်စဲၣ်စ့ ၄၈ ကကွဲၢ်ကၠး လၢအ့ယၣ်၀တံၣ်တၢ်ကွၢ်ထွဲကကီၤအဂီၢ် 

Myanmar Times, 24 May 2018 

တၢ်လဲၤတၢ်က့ၤဒီး တၢ်ဆဲးကျိးတၢ်မၤကိတိာ် ပာ်လီၤစဲၣ်စ့ ၄၇.၇၇ ကကွဲၢ်ကၠး လၢတၢ်ကကွၢ်ထွဲပာ်ကီၤအ့ယၣ်၀တံၣ်ထံကျိအဂီၢ်, 
အဂ့ၢ် ကိတိာ်ခိၣ်ခံဂၤတဂၤ အူကၠီၤမိၠ, စံး၀ဲလီၤ. စ့လၢတၢ်ပာ်လီၢ်စဲၣ် တၢ်ကသူအီၤလၢသၢနံၣ်တီၢ်ပူၤ လၢတၢ်မၤလၢတၢ်ကဘၣ်မၤ 
ဆိအီၤ လၢအပတီၢ်စုာ်စုာ်ဒၣ်၀ဲ, စးထီၣ် ၂၀၁၈-၁၉ တၢ်သူစ့နံၣ် တုၤ ၂၀၂၀၀၂၁ တၢ်သူစ့နံၣ်, အဂ့ၢ် အ၀ဲဒၣ်စံးဘၣ် ဘျီၣ်ဒိၣ်ထး 
ခ,ီ ဖဲမုၢ်ဆၣ်အနံၤလီၤ.  

အူကၠီၤမိၠစံး၀ဲလၢ, အ့ယၣ်၀တံၣ်ထံကျိၤအထီ ၁၂၁၁ ကံလိမံထၢၣ်အကျါ, စးထီၣ်လၢဘမီၣ်၀့ၢ်လၢကခၠ့ၣ်ကီၢ်စဲၣ် တုၤညီၤတိကီၢ် 
ဆၣ်လၢ အ့ယၣ၀်တံၣ်ကီၢ်ဒိၣ်, အထီ ၄၆၅ ကံလိမံထၢၣ်, တၢ်လိၣ်လၢတၢ်ကွၢ်ထွဲပာ်ကီၤအီၤဘၣ်, ထံကျိအထီထဲ ၅၇ ကံလိမံ 
ထၢၣ်ဧိၤ, တၢ်ကွၢ်ထွဲပာ်ကီၤအီၤလီၤ.  

အ၀ဲဒၣ်စံးဒံး၀ဲလၢ ထံကျိအထီဆူညါ ၆၈၉ ကံလိမံထၢၣ် ကလိၣ်တၢ်ကွၢ်ထွဲပာ်ကီၤအီၤတၢ်မၤန့ၣ်လီၤ.  

"တၢ်လီၢ်အိၣ်၀ဲ ၂၅ တီၤလၢတၢ်ကဘၣ်ကွၢ်ထွဲကတီၤအီၤလီၤ. တၢ်တယာ်၀ဲလၢ တၢ်လၢာ်ဘူၣ်လၢာ်စ့ၤကလီၤလၢ၀ဲ ၄၇ ကကွဲၢ် 
ကၠးလီၤ. တၢ်ကွဲးပာ်လီၤတၢ်ရဲၣ်တၢ်ကျဲၤလၢ တၢ်လီၢ်လၢတၢ်ကဘၣ်မၤဆိအီၤ လၢသၢနံၣ်အတီၢ်ပူၤလီၤ." အူသဲၣ်လဲၤ၀့, လၢအမ့ၢ် 
ပှၤနဲၣ်တၢ်လၢ ထံနိဂံၢ်ထံးကံၢ်စီ ဒီးတၢ်မၤဂ့ၤထီၣ်ထံကျိအကျိၤအကွာ်၀ဲၤလီၢ်, Directorate of Water Resources and 

Improvement of River Systems, စံး၀ဲဖဲတၢ်ထံၣ်လိာ်သးဒီးတၢ်ကစီၣ်သန့အခါလီၤ.  

မ့ၢ်လၢတၢ်လၢာ်ဘူၣ်လၢာ်စ့ၤလၢာ်အါအဃိ, တၢ်ကွၢ်ထွဲကတီၤထံကျိတၢ်မၤ တၢ်မၤအီၤန့ၢ်ကယီကယီလီၤ.  

Link: https://www.mmtimes.com/news/ministry-sets-aside-k48m-ayeyarwady-conservation.html 

 

တၢ်ဒုးလိၢ်စ့လၢအဖီစှၤတၢ်တိာ်ကျဲၤ ဒုးအိၣ်ထီၣ်ပိာ်မုၣ်ပှၤမၤစံာ်ဖိအတၢ်မုၢ်လၢ် 

By San Yamin Aung 29 May 2018  

၀့ၢ်တကူၣ် - မ့ၢ်လၢတၢ်ခွဲးတၢ်ယာ်အိၣ်လၢ တၢ်ကပာ်ကီၤဃာ်ဘုလၢ တၢ်ကအိၣ်ခိးအပှ့ၤထီၣ်အဂီၢ်အဃိ, မၣ်စ့ၤမၤခဲၣ် မုၢ်လၢ်၀ဲ 
လၢတနံၣ်အံၤ အဟံၣ်ဖိဃီဖိကမၤန့ၢ်စ့တၢ်ဟဲနုာ်အါန့ၢ်ဒံး နံၣ်လၢအပူၤကွံာ်န့ၣ်လီၤ.  

လၢအပူၤကွံာ်, အ၀ဲအိၣ်ခိးဘုအပှ့ၤကထီၣ်တသ့အဃိ ဘၣ်ဆါ၀ဲအဘု ဆူပှၤကၤတၢ်ဖိ ဒီးပှၤမၤတၢ်လၢတၢ်ခၢၣ်သးအအိၣ် 
တဘျီဃီဖဲအကူးဘု ၀ံၤ ဒ်သိးကလိးကဒါက့ၤစ့လၢ အလိၢ်န့ၢ်၀ဲတဖၣ်လီၤ.  

ဒ်ဟံၣ်ဖိဃီဖိလၢအဂၤ လၢလဲၤခၠီပီၣ်သ၀ီ, မကွ့ကီၢ်ဒိၣ် ပခိၣ်ခူၤကီၢ်ဆၣ် တဖၣ်အသိး, မၣ်စ့ၤမၤခဲၣ် အဟံၣ်ဖိဃီဖိ ဘၣ်လိၢ်စ့လၢ 
ပှၤဒုးလိၢ်စ့အ အိၣ် အိၣ်ဒီးစ့အဖီတုၤ ၁၀၀ မျၤကယၤ, ဒ်သိးကသူၣ်ဖျး 
အစံာ်လီၢ် လၢ အသူၣ်၀ဲမိၢ်ဟဲ, သဘ့ ဟီၣ်လာ်, ပထီးဒီး ဘုခ့ အဂီၢ်လီၤ.  

ဖဲ ၂၀၁၇ ကတၢၢ်, အ၀ဲဒၣ်မ့ၢ်ပှၤတဂၤလၢ ပိာ်မုၣ်ပှၤမၤစံာ် ဖိ ၁၂၄ ဂၤ 
အကျါ လၢပခိၣ်ခူၤသ၀ီယဲၢ်ဖျၢၣ်, လၢအဒိးန့ၢ်စ့ ဒုးလိၢ်ခဲလၢာ်ပာ်ဖိှၣ် ၈၀ 
ကကွဲၢ်ကၠး ($59,000) ဃုာ်ဒီး တၢ်ဘျၢလၢဘၣ်ပိာ်ထွဲ ဒ်အမ့ၢ်တၢ်မၤကွၢ် 
တၢ်တိာ်ကျဲၤတခါ လၢဘၣ်တၢ်မၤအီၤခီဖျိ KBZ Bank and 

ActionAid စ့တၢးတဖၣ်လီၤ.  

တၢ်တိာ်ကျဲၤအံၤ ဟ့ၣ်လီၤ၀ဲစ့ဒုးလိၢ်ပှၤတဂၤ တုၤလၢတကကွဲၢ်ကၠး, စ့ 
ဒုးလိၢ်တၢ်ဟ့ၣ်လီၤအအါအစှၤ ဒိးသန့ၤထီၣ်သးလၢ စံာ် အလဲၢ်အထီဖိ 
ခိၣန့်ၣ်လီၤ.  

မၣ်စ့ၤမၤခဲၣ် ဒိးန့ၢ်၀ဲစ့ဒုးလိၢ် ၅၀၀,၀၀၀ ကၠး အိၣ်ဒီးစ့အဖီတနံၣ် ၁၃ မျး ကယၤ, ဖဲလါဒံၣ်စ့ဘၢၣ်လီၤ.  

တၢ်တိာ်ကျဲၤ မုၢ်လၢ်၀ဲလၢ ပိာ်မုၣ်ပှၤမၤစံာ်ဖိတဖၣ် ကမၤန့ၢ်စ့ဒုးလိၢ်ညီ ထီၣ်န့ၣ်လီၤ.  

https://www.mmtimes.com/news/ministry-sets-aside-k48m-ayeyarwady-conservation.html

မ့ၢ်လၢတၢ်ြတီတံာ်တာ် လၢဟံၣ်ပူၤဃီပူၤတၢ်စိတၢ်ကမီၤတအိၣ်အဃိ, ဒီးတၢ်နီးတၢ်ဘျးဒ်အမ့ၢ် ဟီၣ်ခိၣ်အမံၤအိၣ်လၢ ပိာ်ခွါအမံၤ 
အဃိ, ပိာ်မုၣ်တဖၣ်ထံၣ်ဘၣ်တၢ်ကီဒိၣ်န့ၢ်ဒံးပိာ်ခွါ လၢကမၤန့ၢ်စ့ဒုးလိၢ်အဂီၢ်လီၤ.  

ကိၣ်အီၣ်မ့နဲၣ်, လၢအကွၢ်ထွဲ ActionAid တၢ်တိာ်ကျဲၤလၢကီၢ်ပယီၤ တၢ်ဃ့ထီအလီၢ်, စံးဘၣ်အ့ယၣ်၀တံၣ်တၢ်ကစီၣ်လၢ တၢ် 
မၤန့ၢ်စ့ဒုးလိၢ် တမ့ၢ်ထဲလၢအမ့ၢ်သီးခွဲးလၢ တၢ်ကမၤစှၤလီၤတၢ်ဖီှၣ်တၢ်ယာ်အဂီၢ်ဘၣ်, မ့ၢ်စ့ၢ်ကီးတၢ်မၤဂ့ၤထီၣ် ပိာ်မုၣ်တၢ်ဒုးသ့ဒုး 
ဘၣ်ထီၣ် လၢခိခိၣ်ဒူသ၀ီ ခီဖျိအိးထီၣ်ြတဲၤလၢပိာ်မုၣ် ပနံာ်တၢ်မၤတၢ်သ့တၢ်ဘၣ်အဂီၢ် ဒီးမၤစၢၤအ၀ဲသ့ၣ်လၢ ကလုၢ်အီၣ်အဟံၣ်ဖိ 
ဃီဖိန့ၣ်လီၤ.  

တုၤမ့ၢ်တၢ်ဟ့ၣ်လီၤစ့ဒုးလိၢ်၀ံၤအလီၢ်ခံ, မၣ်စ့ၤမၤခဲၣ် စံး၀ဲ, ပိာ်မုၣ်လၢအ ၀ဲဒၣ်သ၀ီအပူၤတဖၣ် ဟူးဂဲၤအါထီၣ်လၢပှၤတ၀ၢတၢ် 
အိၣ်ဖိှၣ်ရိဖိှၣ်, ဒီး လၢတၢ်ပၢဆှၢဟံၣ်ဃီကျိၣ်စ့စ့ၢ်ကီး အမူဒါသနၢၣ်ဒိၣ်ထီၣ်န့ၣ်လီၤ.  

"အပူၤကွံာ်, ပိာ်မုၣ်တဖၣ်တနၢ်ပၢၢ်၀ဲလၢ အ၀ဲသ့ၣ်အိၣ်ဒီးခွဲးယာ်စ့ၢ်ကီး လၢ ကလဲၤထီၣ်ဒိကနၣ်တၢ်အိၣ်ဖိှၣ်ရိဖိှၣ် ဒီးတၢၣ်ပီၣ်သကိး 
ဒူသ၀ီတၢ်ဂ့ၢ်တၢ်ကျိၤန့ၣ်ဘၣ်လီၤ." အ၀ဲဒၣ်စံး.  

မၣ်မ့ၤစ့ၤအူ, လၢမုၢ်ထီၣ်နါကးသ၀ီ, စံး၀ဲလၢစ့ဒုးလိၢ်လၢအန့ၢ်လၢတၢ် တိာ်ကျဲၤ ၃၀၀,၀၀၀ ကၠးတလၢလၢအတၢ်လိၣ် အဂီၢ်ဘၣ်, 
ဒီးအ၀ဲဒၣ်ဘၣ်ဟံးလိၢ်ဒံးလၢ သ၀ီပှၤဒုးလိၢ်စ့အအိၣ်န့ၣ်လီၤ.  

"လၢခံတနံၣ် အ၀ဲသ့ၣ်မ့ၢ်ဟ့ၣ်အါထီၣ်၀ဲဒီး ကဂ့ၤ၀ဲလီၤ." အ၀ဲဒၣ်စံး.  

မၣ်စ့ၤမၤခဲၣ်စံ့း၀ဲ, စးထီၣ်ဖဲတၢ်မၤကွၢ်တၢ်တိာ်ကျဲၤစးထီၣ်၀ံၤအလီၢ်ခံ, သ၀ီပှၤဟ့ၣ်လိၢ်စ့တဖၣ် မၤစှၤလီၤ၀ဲအ၀ဲသ့ၣ် စ့အဖီတစဲး 
န့ၣ်လီၤ.  

အူစိတ့ၤမီၤ, လၢအမ့ၢ်ပှၤပၢဆှၢရဲၣ်ကျဲၤတၢ်ခိၣ်ကျၢၢ်အဒိၣ် တဂၤလၢ KBZ တၢ်ဒုးလိၢ်စ့၀ဲၤကျိၤ, စံး၀ဲလၢတၢ်ကမၤလဲၢ်ထီၣ်တၢ် 
တိာ်ကျဲၤ ဒိးသန့ၤထီၣ်သးလၢတၢ်မၤကွၢ် ၁၂ လါအစၢဟဲထီၣ်ဖီခိၣ်န့ၣ်လီၤ.  

အ၀ဲဒၣ်စံး၀ဲလၢ တၢ်ဟဲနုာ်တနီၤ လၢစ့တၢးအတၢ်ဒုးလိၢ်စ့ တၢ်ကဘျၢလီၤကဒါက့ၤလၢ ပှၤတ၀ၢအပူၤ ဒီးစ့တၢးကမၤစၢၤပှၤဟံး 
လိၢ်စ့ ဒ်သိးကမၤန့ၢ်စ့ဒုးလိၢ်တၢ်လၢအ၀ဲ သ့ၣ်သူၣ်ဖျးထုးထီၣ်၀ဲအဂီၢ် ဃုာ်ဒီးတၢ်မၤစၢၤလၢ ဟီၣ်က၀ီၤဒီး ထံလီၢ်ကီၢ်ပူၤပှာ်ဘျးစဲ 
န့ၣ်လီၤ.  

လၢမၣ်စ့ၤမၤခဲၣ် သးနံၣ် ၂၇ နံၣ်အဂီၢ်, လၢအကွၢ်ထွဲအဟံၣ်ဖိဃီဖိစံာ်လီၢ်အလဲၢ် ၄ အ့ခၢၣ် လၢအနီၢ်တပျိၤခါလံၤလံၤ, တၢ်သူၣ်ဖီှၣ် 
သးဖှီၣ်လၢအ၀ဲဒၣ်တူၢ်ဘၣ် လၢအါနံၣ်အါလါအတီၢ်ပူၤ ခီဖျိစ့အဖီအဒိၣ်အဃိ, အဘျုးကဲကီၢ်မး၀ဲလီၤ.   

"ယတအဲၣ်ဒိး အိၣ်ဒ့ၣ်အိၣ်ကမၢ် ဒီးပှၤနီတဂၤလၢၤဘၣ်. နမ့ၢ်သံကွၢ်ယၤ တၢ်လၢယအဲၣ်ဒိးအဒိၣ်ကတၢၢ်မ့ၢ်မနုၤလဲၣ်န့ၣ်ဒီး, ယက 
စံးဒ်သိးကအိၣ်မူလၢဒ့ၣ်ကမၢ်တအိၣ်ဘၣ်လီၤ." အ၀ဲဒၣ်စံး.  

https://www.irrawaddy.com/business/low-interest-loan-project-female-farmers-raising-hopes.html 

 

'ပနံာ်တၢ်မၤလၢတၢ်မုာ်တၢ်ခုၣ်အဂီၢ်' အဒိ, တၢ်ကသူအီၤလၢ တၢ်သူၣ်ထီၣ်ထံကီၢ်ဒီတဘ့ၣ်တၢ်မုာ်တၢ်ခုၣ် 

Irrawaddy, 22 May 2018   

ကံၣ်မဲ, ကီၢ်ကၠီၣ်တဲၣ် - ကီၢ်ပယီၤ 'ပနံာ်တၢ်မၤလၢတၢ်မုာ်တၢ်ခုၣ်အဂီၢ်' အဒိ, တၢ်မၤစးထီၣ်တခါလၢ တၢ်ကဆီၣ်ထွဲ တၢ်မုာ်တၢ်ခုၣ် 
ဒီး တၢ်လဲၤထီၣ်လဲၤထီလၢအယံာ်အထၢ, စးထီၣ်အသးမဟိတနံၣ်, ဒီးလဲၤအသးဂ့ၤကစီဒီ, အဂ့ၢ် မုၢ်ကျိၤ၀ဲၤကွာ်ဖၠၣ်စိမိၤကၠိသ 
ရၣ်, ဒီးက်ထၢၣ် အီၣ်ထိသဲၣ် စံး၀ဲလီၤ.  

အ၀ဲဒၣ်စံး၀ဲလၢ ထံဂုၤကီၢ်ဂၤတၢ်အိၣ်ဖိှၣ် လၢကံၣ်မဲ, ကီၢ်ကၠီၣ် တဲၣ် ဖဲလါမ့ၤ ၁၉ သီ, အတၢ်ပညိၣ်မ့ၢ်၀ဲဒ်သိး ကဟ့ၣ်ဂံၢ်ဟ့ၣ် ဘါ 
တၢ်သူၣ်ထီၣ်တၢ်မုာ်တၢ်ခုၣ်အဂီၢ်လီၤ. တၢ်အိၣ်ဖိှၣ်အံၤဘၣ် 
တၢ်ရဲၣ်ကျဲၤအီၤလၢ ဖါယၣ်ဖၠၣ်စိမိၤကၠိ တၢ်ဘူၣ်တၢ်ဘါ, တၢ် 
ဆဲးတၢ်လၤ ဒီးတၢ်မုာ်တၢ်ခုၣ်ကရၢဒီး ဟီၣ်ခိၣ်ချၢတၢ်ကူၣ်လဲၤ 
မၤကၤလၢအတီအြတၢ်ကရၢ, ကီၢ်အ့ၡၢၣ် န့ၣ်လီၤ.  

ဒီးက်ထၢၣ်အီၣ်ထိသဲၣ်, လၢအမ့ၢ်စ့ၢ်ကီးပှၤပၢၤလီၢ်နီၤခံဂၤတ 
ဂၤလၢ ဒီကလုာ်မုၢ်ကျိၤ၀ဲၤကွာ်ဒီးပှၤဂ့ၢ်၀ီ ပှၤဟ့ၣ်ကူၣ်တၢ်ကီၣ် 
ကး လၢကီၢ်ပယီၤ National Economic and Social 

https://www.irrawaddy.com/business/low-interest-loan-project-female-farmers-raising-hopes.html

Advisory Council of Myanmar, ၡဲပၠး၀ဲလၢအတၢ်ကတိၤလီၤမိၢ် ပှၢ်အပူၤ ပှၤဂ့ၢ်၀ီပနံာ်တၢ်မၤအဒိ 
လၢကီၢ်ပယီၤပှၤကိး၀ဲလၢ 'ပနံာ်တၢ်မၤလၢ တၢ်မုာ်တၢ်ခုၣ် အဂီၢ်' န့ၣ်လီၤ.  

အ၀ဲဒၣ်စံးဘၣ်အ့ယၣ်၀တံၣ်တၢ်ကစီၣ်လၢ တၢ်အဒိ၀ဲအံၤဘၣ်တၢ်မၤအီၤကဲထီၣ်လိၣ်ထီၣ်ကစီဒီ, မ့ၢ်လၢကရူၢ်ဆဲးစုမုၢ် ကျၢၢ်လၢ 
တၢ်ပတုာ်တၢ်ဒုးတၢ်ခးအတၢ်အၢၣ်လီၤ Nationwide Ceasefire Agreement (NCA) တဖၣ်ပၣ်ဃုာ်၀ဲအ ဃိလီၤ.  

ကီၢ်ပဒိၣ်ကျဲးစၢး၀ဲဆူၣ်စ့ၢ်ကီးလၢ ကဟဲစိာ်နုာ်ထံဂုၤကီၢ်ဂၤတၢ် ဘျၢလီၤစ့ ဆူကီၢ်အပူၤန့ၣ်လီၤ. တၢ်ဘျၢလီၤစ့တဖၣ်အံၤ က 
မၤစၢၤဟီၣ်က၀ီၤတၢ်မူထီၣ်ဂဲၤထီၣ်ကဒါက့ၤ ဒီးကသူၣ်ထီၣ် တၢ်မုာ်တၢ်ခုၣ် လၢအဂၢၢ်အကျၢၤ, လၢအဂံၢ်အဘါဆူၣ်, ဒီးအ စဲးနီၢ် 
လၢတၢ်လီၢ်သ့ၣ်တဖၣ်အံၤလီၤ, အ၀ဲဒၣ်စံး.  

"ထံဂုၤကီၢ်ဂၤပှၤဘျၢလီၤစ့တဖၣ် ဘၣ်ယိၣ်ဘၣ်ဘီတၢ်ဘၣ်ဃး တၢ်ပူၤတၢ်ဖျဲး လၢတၢ်ပတုာ်တၢ်ဒုးတၢ်ခးအဟီၣ်က၀ီၤအပူၤ လီၤ." 
အ၀ဲဒၣ်စံး. "ယကတိၤတၢ်ဒီးခီပနံၣ်အါဖျၢၣ်လၢ ကီၢ်ကၠီၣ်တဲၣ်ဒီးကီၢ်ပယီၤလီၤ. ပကွဲအ၀ဲသ့ၣ်မ့န့ၢ်လၢ ကဟဲ ဘျၢလီၤစ့ဒီး, 
တၢ်ခွဲးတၢ်ယာ်ကအိၣ်၀ဲလၢ ဟီၣ်က၀ီၤသ့ၣ်တဖၣ်အဂီၢ်လီၤ." 

ကီၢ်ပဒိၣ်အတၢ်ကျဲးစၢးမ့အိၣ်၀ဲဒ်လဲၣ်ဘၣ်ဆၣ်, အပူၤကွံာ်သုးဂ့ၢ်၀ီတၢ်ဖ့ၣ်ဆၢလၢ ကညီဒီကလုာ်တၢ်ထူၣ်ဖျဲးသုးမုၢ်ဒိၣ် ဒီးကီၢ်ပယီၤ 
သုးမုၢ်အဘၢၣ်စၢၤ လၢဖၣ်ပူၣ်, ကညီကီၢ်စဲၣ်, ဒုးအိၣ်ထီၣ်တၢ်သးဒ့ဒီဘၣ်ဃး တၢ်မုာ်တၢ်ခုၣ်တၢ်မၤကျဲလီၤ.  

တကတီၢ်ဃီ တၢ်ခးလိာ်သးဒီး ကလံၤစိးသိၣ်မံှၤကရၢဖိ - ကခၠ့ၣ်တၢ်သဘျ့သုးမုၢ်ဒိၣ်, တအါဒီကလုာ်တၢ်ထူၣ်ဖျဲးသုးမုၢ်ဒိၣ် ဒီးရၢၢ် 
ခၢၣ်သုးမုၢ်ဒိၣ်တဖၣ်စုာ်စုာ်, လၢကလံၤစိး, မုၢ်ထီၣ်ကလံၤစိး ဒီးကီၢ်ပယီၤမုၢ်နုာ်တဖၣ်အိၣ်ဒံး၀ဲ ဒီးတၢ်ဂ့ၢ်ကီ လၢရၢၢ်ခၢၣ်ကီၢ်စဲၣ်တၢ် 
သဘံၣ်ဘုၣ်တဖၣ် တၢ်တဘှါၡဲဒံး၀ဲဘၣ်. တၢ်ဂ့ၢ်သ့ၣ်တဖၣ်အံၤ မ့ၢ်တၢ်ဂ့ၢ်လၢပှၤဘျၢလီၤစ့ တ အဲၣ်ဒိးဟဲဘျၢလီၤစ့ဘၣ်လီၤ.  

ပှၤကွၢ်ပဲာ်ထံနီၤဖးတၢ်တဖၣ်ထံၣ်၀ဲ ကီၢ်ပယီၤတၢ်မုာ်တၢ်ခုၣ်တၢ်မၤကျဲ ကဲထီၣ်တၢ်ဟးဂီၤ, ဘၣ်ဆၣ်ဒီးက်ထၢၣ်အီၣ်ထိသဲၣ်ထံၣ်၀ဲ 
အဂၤတမံၤဒၣ်, ဒီးကိး၀ဲလၢအမ့ၢ်, '"တၢ်မၤကျဲလၢအဆဲးလဲၤအသး" န့ၣ်လီၤ.  

အ၀ဲဒၣ်ၡဲပၠး၀ဲလၢ ကီၢ်ပယီၤတၢ်မၤကျဲဘၣ်ဃး တၢ်လဲၤထီၣ်လဲၤထီတၢ်တိာ်ကျဲၤလၢအဒိၣ်အထီ လီၤဆီဒီးတၢ်မၤအီၤ လၢအပူၤ 
ကွံာ်မ့ၢ်လၢ လၢတၢ်မၤကျဲအပူၤ တၢ်အိၣ်ဒီးတၢ်ကူၣ်လိာ်သကိးသးဒီး ကမျၢၢ်ပှၤဘၣ်ထွဲ ဘၣ်ဃးတၢ်ဘၣ်ဒိ ဘၣ်ထံးလၢကဲထီၣ်သ့ 
တဖၣ်အဃိလီၤ.  

"အဒိ, လၢဒ၀ဲၢ်မုၢ်ကျိၤ၀ဲၤကွာ်ဟီၣ်က၀ီၤလီၤဆီအပူၤ, တၢ်တၢၣ်သကိးဒီး ကမျၢၢ်ပှၤတ၀ၢကရူၢ်တဖၣ်အိၣ်၀ဲလီၤ. အ၀ဲသ့ၣ်အတၢ် 
ထီဒါဘၣ်ဃး တၢ်တိာ်ကျဲၤအဂ့ၢ်အိၣ်အါမး, ဒီးပကျဲးစၢးနၢ်ပၢၢ်တၢ်သ့ၣ်တဖၣ်အံၤ ဟဲဖဲလဲၣ်လီၤ." အ၀ဲဒၣ် စံး. 

ဒီးက်ထၢၣ်အီၣ်ထိသဲၣ် မ့ၢ်စ့ၢ်ကီးကီၢ်ပဒိၣ် တၢ်မုာ်တၢ်ခုၣ်ခီမၡ့ၣ်ကရၢဖိတဂၤလီၤ. အ၀ဲဒၣ်စံး၀ဲလၢ ဘၣ်ထွဲပနံာ်တၢ်မၤ အဂ့ၢ်တဖၣ် 
တၢ်တၢၣ်ပီၣ်သကိး၀ဲလၢ ကရူၢ်ဆဲး NCA တၢ်အၢၣ်လီၤအကျါလီၤ.  

"အခဲအံၤ ပဒုးအိၣ်ထီၣ်ပနံာ်တၢ်မၤအခွဲးအယာ်လၢ ပအိၣ်ကလုာ်အဂီၢ်, လၢတနီသရံၣ်ဃုာ်ဒီးကညီဒီကလုာ်စၢဖိှၣ်ကရၢ ဒီးလၢ 
ကရနံၣ်ကီၢ်စဲၣ်စ့ၢ်ကီး (ဖဲစုက၀ဲၤကရူၢ်တဆဲးတၢ်အၢၣ်လီၤ ကရနံၣ်ဒီကလုာ်တၢ်လဲၤထီၣ်လဲၤထီကရၢ KNPP ဆဲးကတိၤဒံးတၢ် 
မုာ်တၢ်ခုၣ် ဘၣ်ဖၢန့ၣ်လီၤ).  

တၢ်အိၣ်ဖိှၣ်တဲသကိးလၢ ဖါယၣ်ဖၠၣ်စိမိၤကၠိ ပၣ်ဃုာ်၀ဲတၢ်ဂ့ၢ်ခိၣ်တီတဘျုးထံၣ်, လၢအမ့ၢ် တၢ်မုာ်တၢ်ခုၣ်တၢ်မၤကျဲ, ပှၤဘၣ်ကီ 
ဘၣ်ခဲဒီး ပှၤလီၢ်အိၣ်ကမှံအိၣ်လၢကီၢ်ကၠီၣ်တဲၣ်-ကီၢ်ပယီၤကီၢ်ဆၢ, ကမျၢၢ်ဖီလ်စံၣ်, ဒီးပှၤဂ့ၢ်၀ီပနံာ်တၢ်မၤ လၢတၢ်သူၣ်ထီၣ်တၢ်မုာ် 
တၢ်ခုၣ်အဂီၢ်, ဒီးပနံာ်တၢ်ကၤတၢ်မၤကျဲလၢအတီအြတၢ် အဂ့ၢ်သ့ၣ်တဖၣ်လီၤ.  

မၣ်မိၤမိၤမၠၣ်, လၢအမ့ၢ်တၢ်အိၣ်ဖိှၣ်ပှၤဖီၣ်ဂၢၢ်တၢ် ဒီး Ph.D. ကၠိဖိလၢ တၢ်ဘူၣ်တၢ်ဘါ, တၢ်ဆဲးတၢ်လၤ ဒီးတၢ်မုာ်တၢ်ခုၣ် ၀ဲၤလီၢ်, 
လၢဖါယၣ်ဖၠၣ်စိမိၤကၠိ, စံး၀ဲလၢ တၢ်စံးကတိၤလၢတၢ်အိၣ်ဖိှၣ်အပူၤတဖၣ် မ့ၢ်တၢ်လၢအကဲဘျုး မ့ၢ်လၢပှၤကတိၤတၢ်အါဂၤ ကွၢ်ထံ 
နီၤဖးတၢ်မုာ်တၢ်ခုၣ်ကျဲတၢ်မၤ, မၤတၢ်လၢကီၢ်ဆၢ မ့တမ့ၢ် စးထီၣ်မၤပနံာ်တၢ်မၤ လၢတၢ်မုာ်တၢ် ခုၣ်အဒိအတဲာ်အဂီၢ်လီၤ.  

ရူၢ်ပၤမဲၢ်တၤ, လၢအမ့ၢ်ကရၢဖိလၢ WFTO Asia Board of Directors စံး၀ဲ, ပှၤကတိၤခိၣ်သ့ၣ်တဖၣ် ကတိၤတၢ်လၢအရ့ဒိၣ် 
ဘၣ်ဃး တၢ်သူၣ်ထီၣ်တၢ်မုာ်တၢ်ခုၣ်, ပှၤဂ့ၢ်၀ီပနံာ်တၢ်မၤ ဒီးတၢ်နီၤလီၤဟ့ၣ်လီၤတၢ်စိတၢ်ကမီၤ လၢတၢ်ဖီ လာ်အဂ့ၢ်တဖၣ်လီၤ.  

လၢတၢ်အိၣ်ဖိှၣ်တၢၣ်ပီၣ်သကိးအပူၤ, တၢ်ဒုးနဲၣ်တၢ်သ့တၢ်ဘၣ်လၢအကပုာ်, ပိာ်မုၣ်စုတၢ်သ့တၢ်ဘၣ်တၢ်မၤ, ဘၣ်တၢ်ဆီၣ်ထွဲအီၤ 
လၢ ပိာ်မုၣ်တၢ်ကူၣ်ဘၣ်ကူၣ်သ့ လၢတၢ်လဲၤထီၣ်လဲၤထီဒီး တၢ်ဒုးသ့ဒုးဘၣ်ထီၣ်အဂီၢ်ကရၢ Women’s Education for 

Advancement and Empowerment Foundation (WEAVE) လီၤ. WEAVE မၤတၢ်ဒီး ကီၢ်ပယီၤပှၤဘၣ်ကီဘၣ်ခဲပိာ် 
မုၣ် လၢကီၢ်ကၠီၣ်တဲၣ်ကီၢ်ဆၢ ဒီးမ့ၢ် World Fair Trade Organization,Asia ကရၢဖိ တဂၤလီၤ.  

"WFTO Asia ကရၢဖိတဖၣ် ဒုးအိၣ်ထီၣ်န့ၢ်တၢ်ခွဲးတၢ်ယာ်လၢ ပှၤဘၣ်ကီဘၣ်ခဲအဂီၢ်လီၤ. တၢ်လၢအ၀ဲသ့ထုးထီၣ်တဖၣ် တၢ်ဆါ 
ဘၣ်အီၤလၢ အအါ ဒီးလၢအစှၤလီၤ. ဒီးခီဖျိအ၀ဲသ့ၣ်ပှ့ၤတၢ်ဖိတၢ်လံၤသ့ၣ်တဖၣ်အံၤအဃိ, မ့ၢ်အ၀ဲသ့ၣ် ဆီၣ်ထွဲပှၤဘၣ်ကီဘၣ်ခဲ 
ပှၤတ၀ၢလီၤ." Roopa Mehta စံး၀ဲလီၤ.  

အ၀ဲဒၣ်စံး၀ဲလၢ ပနံာ်တၢ်ကၤလၢအတီအြတၢ်တၢ်မၤ လၢဟီၣ်က၀ီၤအပူၤ လဲၤထီၣ်လဲၤထီဒီး ဒိၣ်ထီၣ်လဲၢ်ထီၣ်အါန့ၢ်ဒံးအပူၤကွံာ် 
အနံၣ်တဆံ ဒီးကဲဘျုးလၢတၢ်လဲၤထီၣ်လဲၤထီ အဖီတၢၣ်အဂီၢ်လီၤ.  

အ၀ဲဒၣ်စံးဒံး, "တၢ်ဂ့ၢ်ခိၣ်သ့ၣ်လၢအဒိၣ်မ့ၢ်၀ဲ တၢ်လုၢ်အီၣ်သးသမူလၢအတူၢ်ယံာ်တူၢ်ထၢ လၢပှၤလၢအဖီှၣ်အယာ်အဂီၢ် မ့ၢ်ဒ်သိးတၢ် 
ကဘှါၡဲ တၢ်တထဲသိးတုၤသိး, တၢ်ဖီှၣ်တၢ်ယာ်, တၢ်ဒိးန့ၢ်ဘူးလဲလၢထဲသိးတုၤသိး, မုၣ်ခွါတၢ်ထဲသိးတုၤ သိး, ဖိသၣ်ပှၤမၤတၢ်ဖိ, 
ခိၣ်ဃၢၤန့ဆၢၣ်တၢ်အိၣ်သး, ဒီးတၢ်မၤလီၢ်လၢအပူၤဖျဲး တၢ်ဂ့ၢ်သ့ၣ်တဖၣ်လီၤ. ဘၣ်ဆၣ်တၢ်ဂ့ၢ်သ့ၣ်တဖၣ်အံၤ မ့ၢ်တၢ်လၢအဘျးစဲ 
လိာ်အသးလီၤ." 

https://www.irrawaddy.com/news/burma/business-peace-model-utilized-nationwide-peacebuilding.html 

